
  መበል 33 ዓመት ቁ.85                              ዓርቢ 8 ታሕሳስ 2023             ገጻት 8 ዋጋ 2.00 ናቕፋ

ሕማም ምንፍርፋር - ሕማም ምንፍርፋር - 
EpilepsyEpilepsy

ዓሰርተ ዓመት ኣብ በዓትን ዓሰርተ ዓመት ኣብ በዓትን 
ገረብንገረብን

ጸጋ ሰሓቕጸጋ ሰሓቕ ሽልማት ብሉጽ ኣፍሪቃዊ ሽልማት ብሉጽ ኣፍሪቃዊ 
ተቐዳዳማይ 2023ተቐዳዳማይ 2023

ገጽ  7ገጽ  7

ብዛዕባ ማስቲካብዛዕባ ማስቲካ

ኣብ ‘መደባት ክታበት’ ዕቱብነት ክህሉ ጻውዒት ቀሪቡ
ኣብ እዋን ህጻንነት ዝኽሰቱ ሕማማትን 

ስንክልናን ንምግታእ፡ ሕብረተ-ሰብ ብሓፈሻ 
ወለዲ ድማ ብፍላይ - ኣብ መደባት 

ክታበት ዕቱባት ክዀኑ ጻውዒት ቀሪቡ።
ኣብ ጨንፈር ጥዕና ዞባ ማእከል ኣወሃሃዲ 

መደባት ክታበት ኣቶ ገብሩ ሕሩይ፡ 
ምስፋሕ ሸፈነ ክታበት ኣብ 
ትሕቲ ሓደ ዓመት ህጻናትን ኣብ 
ዕድመ ወሊድ ኣብ ዝርከባ ደቂ-
ኣንስትዮን - ጠንቂ ሕማማትን 
ስንክልናን ንምግታእ ወሳኒ 
ምዃኑ ብምሕባር፡ ኣብ’ዚ ጉዳይ 
እዚ ኣፍልጦ ኣደታት ክብርኽ 
ኣተሓሳሲቡ። 
ዝርጋሐ ኣገልግሎት ክታበት 

ናይ ዝህባ ትካላት ጥዕና 
ብዝምልከት ኣቶ ገብሩ፡ ብደረጃ 
ዞባ ሰለስተ ኮማዊ ሆስፒታል፡ 
ሽዱሽተ ማእከላት ጥዕናን 26 

ኮማዊ ሆስፒታል ቤት-መኻእ ዳግም ኣገልግሎት ጀሚሩ
ብምኽንያት ሕማም ‘ኮቪድ-19’፡ ስሩዕ 

ኣገልግሎት ኣቋሪጹ መወሸቢ ሕሙማት 
ኰይኑ ዘገልገለ ኮማዊ ሆስፒታል ቤት-
መኻእ - ኣስመራ፡ ዘመናዊ መሳርሒታትን 
እኹል ዓቕሚ-ሰብን ዓጢቑ - ዝተማልአ 
ኣገልግሎት ይህብ ከምዘሎ ተፈሊጡ።

መደበራት ጥዕናን - ብድምር 35 ትካላት፡ 
ከምኡ’ውን ክልተ ተደረብቲ ነቑጣታት 
ምህላወን፡ ጐድኒ-ጐድኑ እናተንቀሳቐስካ 
ዝሽፈን ከባቢታት እውን ከምዘሎ ኣረዲኡ።
ብመሰረት መጽናዕቲታት፡ ኣብ 2010 

ኣስታት 93.1 ሚእታዊት ዝነበረ ምሉእ 
ክታበት ናይ ዝወሰዱ ህጻናት ሸፈነ፡ 
ኣብ 2017 ናብ 98.2 ሚእታዊት 
ክብ ከምዝበለ፣ ኣብ 2021 ድማ 99.6 
ሚእታዊት ከምዝበጽሐ ብምጥቃስ - 100 
ሚእታዊት ንምብጻሑ ብዕቱብ ይስራሓሉ 
ከምዘሎ ገሊጹ።
ኣቶ ገብሩ ኣብ መወዳእታ፡ ‘ካርድ 

ክታበት’ ኣውራ መለለዪ መንነት ናይ’ቲ 
ህጻን ብምዃኑ፡ ኣብ ኣተሓሕዛኡ ጽፈትን 
ዕቱብነትን ክህሉ ኣዘኻኺሩ።

ሜዲካል ዳይረክተር ናይ’ቲ ሆስፒታል 
ዶ/ር ሰለሙን ገብረዝጊ፡ እቲ ሆስፒታል 
ኣብ ርእሲ’ቲ ልሙድ ንጥፈታቱ - 
ኣገልግሎት ነጸርታ ናይ ዝተፈላለዩ 
ሕማማት፡ ኣልትራሳውንድን ኤክስረይን፡ 
ኣገልግሎት ሕርሲ፡ ሕክምና ስኒን ዓይኒን፡ 

ክታበት ህጻናትን ኣደታትን፡ ሕክምና 
ስነ-ኣእምሮ፡ ከምኡ’ውን መርመራታት 
‘ቲቢ’ን ኤች.ኣይ.ቪ/ኤይድስን 
ከምዝጀመረ ሓቢሩ።
ኣብ’ቲ ሆስፒታል፡ ኣብ ዝሓለፈ 10 

ኣዋርሕ መዓልታዊ ካብ 130 ክሳብ 

170 ሕሙማት ተመላሊሶም፡ 173 
ድማ ደቂሶም ከምእተሓከሙ ዝሓበረ 
ዶ/ር ሰለሙን፡ ሕዱራት ሕማማት - 
ልዑል ጸቕጢ ደም፡ ሽኮርያን ኣዝማን 
ዘለዎም 2,500 ዜጋታት ከኣ፡ ወርሓዊ 

እናተመላለሱ ናጻ ኣገልግሎት ከምዝረኸቡ 
ገሊጹ።
ሓላፊት ክፍሊ መወልዳን ሲስተር ሳባ 

ተኽለ፡ እቲ ክፍሊ ዘመናዊ መሳርሒታት 
ብምዕጣቑ፡ ኣብ ሆስፒታላት ኦሮታን 
ዕዳጋ-ሓሙስን ንዝነበረ ጻዕቂ ስራሕ 
ከምዘቃለለ ኣረዲኣ።

ናይ ዓይኒ ጸገማት ዝጸንሖም 447 ዜጋታት መብጣሕቲ ተገይሩሎም
ኣብ’ዚ ቕንያት እዚ፡ ዝተፈላለየ ጸገማት 

ዓይኒ ዝጸንሖም ሓያሎ ዜጋታት - ማለት ኣብ 
ሆስፒታል ዓዲ-ዃላ 193፣ ኣብ ሆስፒታል 
ዓሰብ 60፣ ኣብ ኮማዊ ሆስፒታል ጢዖ 110፣ 
ኣብ ኮማዊ ሆስፒታል ዕዲ ድማ 84 ሰባት - 
ዕዉት መብጣሕቲ ተገይሩሎም።
እቶም ብምትሕግጋዝ ኣባላት መወከሲ 

ሆስፒታል መንደፈራን ኣባላት ሆስፒታል 
ዓዲ-ዃላን - ብመልክዕ ወፍሪ መብጣሕቲ 
ዝተገብረሎም ዜጋታት፡ ናይ ዓይኒ ሓበላ፡ 

ዓጽሚ-ዓይኒን ቅርኒብ-ዓይኒን ጸገም ዝነበሮም 
ምዃኖም፡ ሓላፊ ሆስፒታል ዓዲ-ዃላ ዶ/ር 
ሮቤል ተኽለኣብ ሓቢሩ።
ኣቐዲሙ ኣብ 18 ምምሕዳራት ከባቢ 

ናይ’ቲ ንኡስ ዞባ ዑደት ብምክያድ ን2,150 
ኣድላዪ መርመራታት ከምእተገብረ ዶ/ር 
ሮቤል ኣረዲኡ።
ኣብ ንኡሳን ዞባታት ኣራዕታ፡ ማእከል 

ደንካልያን ደቡብ ደንካልያን ብተመሳሳሊ፡ 
ኣቐዲሙ ኣብ 43 ዓድታት ኣብ 2,570 

ሰባት ዳህሳስ ከም እተገብረ - ሓበላ ዓይኒ፡ 
ድኻም ዓይኒ፡ ምድብዛዝ መስተያት 
ዓይኒ፡ ጸቕጢን ምጥፋእ ሓንቲ ዓይኒን 
ዘጋጠሞም ሰባት ከምእተረኽቡ - ኣብ 
ሆስፒታል ዓሰብ ሓላፊ ሕክምና ዓይኒ ኣቶ 
ገብረ ሃይለሚካኤል ሓቢሩ።
ብርቱዕ ጸሓይ ኣብ ምድኻም መስትያት 

ዓይኒ ተራ ስለዘለዎ - ኣብ ዞባ ደቡባዊ ቀይሕ 
ባሕሪ ዝነብሩ ዜጋታት፡ መከላኸሊ መነጽር 
ከዘውትሩ እዮም - ሞያውያን ዝመኽሩ።

ፕረዚደንት ሃማደኤ፡ ምስ ደቂ-ኣንስትዮ 
ኣባላት እዚ ምብራቕ ርክብ ኣካዪዳ

ፕረዚደንት ሃማደኤ ወ/ሮ ተኽኣ 
ተስፋሚካኤል፡ ብ30 ሕዳር ኣብ 
ትምህርትን ስልጠናን ምስ ዘለዋ ደቂ-
ኣንስትዮ ኣባላት እዚ ምብራቕ ርክብ 
ኣካዪዳ።
ኣብ ከተማ ዓሰብ ኣብ ዝተኻየደን 

ኣዛዚ እዚ ምብራቕ ብርጋደር ጀነራል 
ኣብርሃም ዓንዶም ዝተረኽበሉን 
ኣጋጣሚ - ወ/ሮ ተኽኣ፡ ኣብ ተራ ደቂ-
ኣንስትዮ ኣብ ምዕባለን ብልጽግናን ሃገር፡ 
ራኢን ተልእኾን ማሕበር፡ ከምኡ’ውን 
ኣብ ስነ-ኣእምሮኣዊ ኲናትን ጽልዋኡን 
ሰፊሕ መብርሂ ሂባ።
ግደን ኣበርክቶን ደቂ-ኣንስትዮ ኤርትራ፡ 

ኣብ’ቲ ዘሐብን ሃገራዊ ምዕራፋት ታሪኽ 

ብወርቃዊ ቀለም ዝተወቕረ ምዃኑ 
ብምጥቃስ፡ ነዚ ዘሐብን ታሪኽ ምውራስ፡ 
ምልባስን ምኹስኳስን፡ ኩለን ደቂ-
ኣንስትዮ ብንቕሓት ክስዕባኦ ኣዘኻኺራ።
ኣዛዚ እዚ ምብራቕ ብርጋደር ጀነራል 

ኣብርሃም ዓንዶም ብወገኑ፡ ኤርትራውያን 
ደቂ-ኣንስትዮ ኣብ ዝተፈላለየ መድረኻት 
ቃልስን መኸተን ዝነበረን ዕዙዝ 
ኣበርክቶ ድሕሪ ምጥቃስ፡ ወለዶ 
ናይ’ዘን ጀጋኑ ምዃን ዘሐብን ብምዃኑ 
- ኣብ ትምህርትን ስልጠናን ዝርከባ 
ደቂ-ኣንስትዮ፡ ዘድሊ ፍልጠትን ሞያን 
ቴክኖሎጅን ዓጢቐን - ንመድረኻዊ 
ዕማም ዝምጥን ተሳትፎ ክህልወን 
ኣተሓሳሲቡ።



ሓዳስ   ኤርትራ 8 ታሕሳስ 2023 - ገጽ 2 መበል 33 ዓመት ቁ.85

ጥዕናጥዕናጥዕናጥዕና
ሱሌማን ኣሕመድሱሌማን ኣሕመድ

 ቤተልሄም ታደሰ
ፍርቱና ኤፍሬም

ለይ-ኣውት
ትንሱእ ፍስሃየ
ሳምራዊት ሃብተ

ቅሳነት ተወልደ

ሕማም ምንፍርፋር - Epilepsyመትናዊ ስርዓት፡ ካብ ኩሎም ስርዓታት 
ናይ ኣካላትና ኣዝዩ ዝተሓላለኸ ብምዃኑ፡ 
ንምንጻሩን ኣብኡ ዘጋጥም መጉዳእቲ 
ንምፍዋሱን ከቢድ ይገብሮ። ሓደ ሰብ 
ምንቅጥቃጥ ናይ ህዋሳት፡ ምንዋጽ፡ 
ምንፍርፋር ከምኡ’ውን ካብ ምፍዛዝ 
ክሳብ ፍጹም ሃለዋት ምጥፋእ ዝፈላለ 
ጸገማት ሓንጎል ምስ ዝህልዎ፡ ጸገም 
መትናዊ ስርዓት ኣለዎ ክበሃል ይከኣል። 
ሕማም ምንፍርፋር (Epilepsy)’ ሓደ ካብ 
ጸገማት ናይ’ዚ ስርዓተ-ኣካላት እዩ። 
ሕማም ምንፍርፋር፡ ኣብ ሕመረት 

ስርዓተ-መትኒ (neurological) ብዝኽሰት 
ምዝንባዕ ዝፍጠር ጥዕናዊ ጸገም እዩ። 
ኣብ ከምዚ ኩነት ሓንጎል ዝሕታለ 
ዝኽሪ፡ ስምዒታትን ምዝንባዕን ብምፍጣር 
ዘይስሩዕ ጠባይ የርኢ። 
ዝኾነ ሰብ ሕማም ምንፍርፋር ከማዕብል 

ይኽእል እዩ። ሕማም ምንፍርፋር 
ንኹሎም ዓይነት ሰባት - ጾታ፡ ብልሒ 
ኣእምሮ፡ ደረጃ መነባብሮ ከይፈለየ 
የጥቅዕ።
ገለ ሓቅታት፦ ገለ ሓቅታት፦ 
  ብመሰረት ጸብጻብ ውድብ ጥዕና 

ዓለም፡ ልዕሊ 50 ሚልዮን ህዝቢ ዓለም 
ግዳያት ሕማም ምንፍርፋር እዮም። ካብ 
200 ሰባት ሓደ በዚ ሕማም’ዚ ይጥቃዕ 
ማለት እዩ።
  ምስ ሕማም ምንፍርፋር ምትእስሳር 

ዘለዎም - ክሳብ 500 ዝበጽሑ ጂን (gene) 
ከም ዘለዉ መጽናዕትታት የመልክቱ።
  ኣብ ዝሸምገሉ ሰባት ካብ ዝቐርብ 

ጥርዓናት ሕማም ምንፍርፋር፡ እቲ ልዕሊ 
ፍርቂ ብሰንኪ ወቕዒ (stroke) ይስዕብ። 
  ካብ 4 ክሳብ 15 ዓመት ኣብ ዝርከቡ 

ህጻናት ዝርአ ሕማም ምንፍርፋር፡ እቲ 
ጠንቁ ምስ ካልእ ጸገማት ስርዓተ መትኒ 
(neurological disorder) ምትእስሳር 
ዘለዎ ኮይኑ ይርከብ። እቶም ኣዝዮም 
ልሙዳት ምስ ሕማም ምንፍርፋር 
ምትእስሳር ዘለዎም ልሙዳት ጸገማት 
ስነ-ኣእምሮ፡ ጸገም ኣብ ብልሒ ኣእምሮ፡ 
ብግቡእ ክትዛረብን ክትመሃርን 
ዘይምኽኣል ክጥቀሱ ይከኣል።  
  ሕማም ምንፍርፋር፡ ኣብ ኩሉ 

ዕድመ ክጅምር ዝኽእል’ኳ እንተኾነ፡ 85 

ሚእታዊት ካብ ግዳያት ግና - ቅድሚ 
20 ዓመት ዕድመ እንከለዉ የጋጥሞም። 
ሓደ ሰብ ሕማም ምንፍርፋር ክሕዞ/

ክመጽኦ እንከሎ ዘርእዮ ምልክታት፡ ካብን 
ናብን እቶም ግዳያት ይፈላለ እዩ። ገለ 
ካብቶም ግዳያት ንዝተወሰነ ካልኢታት 
ኣዒንቶም ከፍጥጥዎን ከጎልሕጥዎን 
ክረኣዩ እንከለዉ፡ ገሊኦም ድማ ብቕጽበት 
ኣእጋሮኦምን ኣእዳዎምን ከንፈርፍርዎ 
ይጅምሩ። ሓንሳብ ጥራይ እዚ ዓይነት 
ስምዒት ምስ ዘጋጥመካ፡ ግዳይ ናይቲ 
ሕማም ኴንካ ኣለኻ ክበሃል ኣይከኣልን 
እዩ። ሕማም ምንፍርፋር ኣለካ ክበሃል 
ዝከኣል - ብዘይ ዝኾነ ዓይነት ምኽንያት 
ካብ ክልተ ግዜ ንላዕሊ ተደጋጋሚ 
ምንፍርፋር ምስ ዘጋጥመካ እዩ። እዚ 
ኮይኑ እቲ፡ እቲ ጸገም ናብ ሕክምና 
ብምኻድ፡ ግቡእ ምርምር ድሕሪ ምክያድ 
ክንጸር ከም ዝኽእል ዘይምዝንጋዕ። 
እቲ ሕማም ኣብ ገሊኦም ግዳያት ግቡእ 

ሕክምናዊ ክንክንን ፍወሳን ከምኡ’ውን 
መብጣሕቲ ብምክያድ ክትቆጻጸሮን 
ከተሕውዮን ከም ዝከኣል ክኢላታት 
ይገልጹ። ገለ ሰባት ነቲ ሕማም ንምቁጽጻር 
ዕድሚኦም መመላእታ ሕክምናዊ ክንክን 
ዝወስዱ ኣለዉ። ኣብ ገሊኦም ግዳያት 
ድማ ቀልጢፉ ክጠፍእ ይርአ እዩ። ገለ 
ምስ ሕማም ምንፍርፋር ዝውለዱ ህጻናት 
እቲ ኩነታት ምስ ዕድሚኦም እናቐጸለ 

ይኸይድ እዩ።
ጠንቅታት ሕማም ምንፍርፋርጠንቅታት ሕማም ምንፍርፋር
ጠንቅታት ሕማም ምንፍርፋር፡ 

ብዙሓትን ዝተሓላለኹን’ኳ እንተኾኑ፡ 
እቶም ጎሊሖም ዝረኣዩ፡ ኣብ ግዜ ሕርሲ 
ብምጽባብ ጎሎ ኣደ ብዝስዕብ መጉዳእቲ 
ኣብ ሓንጎል፣ እቲ ዕሸል ኣብ ማህጸን 
እንከሎ ብዝተፈላለዩ ኩነታት ወይ 
ብሓደጋ ኣብ ሓንጎሉ መጉዳእቲ ምስ 
ዘጋጥም፣ ጥረ ወይ በሰላ ኣብ ሓንጎል 
ምስ ዝኽሰት ወዘተ ሕማም ምንፍርፋር 
ክገሃድ ይከኣል።
* መጉዳእቲ ርእሲ፦ ብሓደጋ መኪና 

ወይ ካልእ ምኽንያት ኣብ ርእሲ ዘጋጥም 
መጉዳእቲ ሕማም ምንፍርፋር ከኸትል 
ይኽእል።
* ኩነታት ሓንጎል፦* ኩነታት ሓንጎል፦ ወጥሪ ወይ 

ኣብ ሓንጎል ዝኽሰት ጥረ፡ ንሓፈሻዊ 
ንጥፈታት ናይ ሓንጎል ብኣሉታ እዩ 
ዝጸልዎ። እናበኣሰ ምስ ዝኸይድ ድማ 
ሕማም ምንፍርፋር የኸትል። ካብ 35 
ዓመት ዕድመ ንላዕሊ ኣብ ዝርከቡ ሰባት 
ዝርአ ሕማም ምንፍርፋር እቲ ዝበዝሐ 
ጠንቁ ወጥሪ/ጭንቀት ምዃኑ ሕክምናዊ 
መጽናዕትታት የመልክቱ። 
* ረኽሲ ዘኸትሉ ተላባዕቲ ሕማማት፦ 

ከም ኣንቅጺ፡ ‘ኤች. ኣይ. ቪ.’ ኤይድስን 
ካልኦት ብቫይረስ ዝላብዑ ሕማማትን 
ሕማም ምንፍርፋር ከኸትሉ ይኽእሉ። 
* ቅድመ ወሊድ መጉዳእቲ፦* ቅድመ ወሊድ መጉዳእቲ፦ ኣብ 

ማህጸን ዘለዉ ዕሸላት ንመጉዳእቲ 
ኣእምሮ ኣዝዮም ተኣፈፍቲ እዮም። ኣብ 
ኣደ ብዘጋጥም ረኽሲ፡ ድኹም ኣመጋግባ 
ወይ ዋሕዲ ኦክስጅን፡ እቶም ዕሸላት 
ኣእምርኦም ብቐሊሉ ክጉዳእ ይኽእል። 
እዚ መጉዳእቲ’ዚ ድማ ሕማም 
ምንፍርፋር ከስዕበሎም ንቡር እዩ። 
* ዘይስሩዕ ኣካላዊ ዕብየት፦ ብሰንኪ 

‘ኦቲዝም’ን ካልእን ዝኣመሰሉ ዘይስሩዕ 
ኣካላዊ ዕብየት ሕማም ምንፍርፋር 
ከጋጥም ይኽእል እዩ። 
ሕማም ምንፍርፋር ኩሉ ግዜ 

ኣይኹን’ምበር ክወራረስ ተኽእሎ 
ኣለዎ። ሓደ ካብ ወላዲ ናይ’ዚ ሕማም’ዚ 

ተጠቃዒ ምስ ዝኸውን ናብ ውላዶም 
ክሰግር ተኽእሎ ኣሎ። 
ምልክታት ሕማም ምንፍርፋር
=> ንግዚኡ ዝጸንሕ ነገራት ናይ 

ምዝብራቕ ኩነታት፡
=> ኣዒንቲ ምፍጣጥን ምጉልሓጥን፡
=> ክትቆጻጸሮ ዘይትኽእል ምንፍርፋር 

መሓውር፡
=> ግዜያዊ ምጉዳል ስምዒትን 

ዝኽረትን፡
=> ከም ፍርሒ፡ ጭንቀትን ሻቕሎትን 

ዝኣመሰሉ ኣካላዊ ስምዒታት ምንጽብራቕ 
ገለ ካብቶም ምልክታት ሕማም 
ምንፍርፋር ተባሂሎም ይግለጹ። 
ዳርጋ ፍርቂ ናይቶም ሕማም 

ምንፍርፋር ዘለዎም ሰባት፡ ብሕክምናዊ 
ኣገላልጻ ‘መጠንቀቕታ’ ተባሂሉ ዝግለጽ፡ 
እቲ መጥቃዕቲ ምንፍርፋር ቅድሚ 
ምጅማሩ ዝመጾም ፍሉይ ህዋሳዊ 
ስምዒታት ይፈጥሩ።  ባህ ዘይብል ሽታ፡ 
በብዓይነቱ ድምጽታት ወይ ዝተፈላለዩ 
ምርኢታት፡ ፍርሒ፡ ናይ ምሕናቕ 
ስምዒት (ኣብ ጎሮሮ) ወዘተ ኣብቶም 
ግዳያት ይኽሰት እዩ። ገለ ካብቶም 
ግዳያት ድማ እቲ ምንፍርፋር ክመጾም 
እንከሎ ክገልጽዎ ዘይክእሉ ስምዒታት 
ከም ዝፈጥረሎም ይዛረቡ። ካልኦት’ውን 
ክርድእዎ ዘይክእሉ ንሰዓታት ዝቕጽል 
ናይ ምጭናቕን ዝን ምባል ስምዒታትን 
ከም ዝገብረሎም ይሕብሩ። 
ዓይነት ሕማም ምንፍርፋር 
ክኢላታት ሕክምና ንሕማም ምንፍርፋር 

በቲ ኣብ ሓንጎልና ዘርእዮ ዘይንቡር 
ንጥፈታት ኣብ ክልተ ይመቕልዎ - ኣብ 
ሓደ ክፋል ዘተኮረ (Focal seizures) 
ከምኡ’ውን ሓፈሻው (Generalized sei-
zures) ይብልዎ።
እቲ ሕማም ኣብ ሓደ ዝተውሰነ ክፋል 

ናይ ሓንጎል ጥራይ ኣድሂቡ ምስ ዘጥቅዕ 
ኣብ ሓደ ክፋል ዘተኮረ ማለት ‘ፎካል 
ሲዘር’፣ ኣብ ኩሉ ክፋል ናይ ሓንጎል ምስ 
ዘጥቅዕ ድማ ሓፈሻዊ ወይ ‘ጀነራል ሲዘር’ 
ይበሃል። እቲ ዘርእዮ ምልክታት ድማ 
ኣብ ክልቲኦም ክፍልታት ዝተፈላለየ እዩ። 
መዓስ ናብ ሕክምና ምኻድ የድሊ?መዓስ ናብ ሕክምና ምኻድ የድሊ?
* እቲ ሕማም ምንፍርፋር ንልዕሊ 

ሓሙሽተ ደቓይቕ ምስ ዝጸንሕ፡
* እስትንፋስ ወይ ሃለዋት (conscious-

ness) ናይቲ ግዳይ፡ እቲ ምንፍርፋር 
ምስ ኣብቕዐ ብቕጽበት ናብ ንቡር ምስ 
ዘይምለስ፡
* እቲ ቀዳማይ ምንፍርፋር ምስ ኣብቅዐ 

ብቅጽበት ካልኣይ ምንፍርፋር ምስ ዝስዕብ፡
* እቲ ግዳይ ልዑል ረስኒ ምስ ዝህልዎ፡
* እቲ ግዳይ ኣካላቱ ልዕሊ ዓቐን ምስ 

ዝደክም፡
* ነፍሰ-ጾር ምስ እትኸውን፡
* ሕማም ሽኮር ምስ ዝህልወካ፡
* ኣብ ግዜ ምንፍርፋር ኣብ ኣካላትካ 

መጉዳእቲ ምስ ዘጋጥመካ።
ንሕማም ምንፍርፋር ተኣፈፍቲ መን ንሕማም ምንፍርፋር ተኣፈፍቲ መን 

እዮም?እዮም?
ግዳይ ሕማም ምንፍርፋር ክትከውን 

ዝገብር ዝተወሰኑ ረቛሕቲ ኣለዉ። 
ንሳቶም፦
* ዕድመ፦ ሕማም ምንፍርፋር 

ብዙሕ ግዜ ኣብ ህጻናትን ሽማግለታትን 
እዩ ዘጋጥም። እቲ ጥዕናዊ ጸገም ኣብ 
ዝኾነ ዕድመ ከጋጥም ከም ዝኽእል ግን 
ክንዝንግዕ የብልናን።
* ተወርሶ፦ ካብ ስድራቤትካ ሕማም 

ምንፍርፋር ዘለዎ ሰብ ምስ ዝህሉ፡ እቲ 
ሕማም ከተማዕብል ዘለካ ተኽእሎ ዝለዓለ 
እዩ። 
* መጉዳእቲ ርእሲ፦ ብዝኾነ ሓደጋ 

ኣብ ርእሲ ዘጋጥም መጉዳእቲ ጠንቂ 
ሕማም ምንፍርፋር ኮይኑ ይጥቀስ እዩ።
* ወቕዕን ጸገማት ኣብ ሻምብቆ ደምን፦ 

ወቕዕን ኣብ ሻምብቆታት ደም ዝርአ 
ዝኾነ ጸገማትን ኣብ ሓንጎል ጉድኣት 
ስለ ዘውርድ ጠንቂ ሕማም ምንፍርፋር 
ክኸውን ይኽእል እዩ። 
* ጽላለ (dementia)፦ ጽላለ ብፍላይ 

ዕድመ ኣብ ዝደፍኡ ሰባት ሕማም 
ምንፍርፋር የስዕብ እዩ።
* ረኽሲ ሓንጎል፦ ከም ኣንቅጺ 

ዝኣመሰሉ ረኽሲ ኣብ ሓንጎልን ወይ 
ዕትብቲ ሕቖ (spinal cord) ዘስዕቡ 
ሕማማት፡ ንተኽእሎታት ሕማም 
ምንፍርፋር የዘይዱ እዮም። 
ግዚኡ ከይኣኸለ ዝውለድ ህጻን 

ከምኡ’ውን ኣብ ግዜ ወሊድ ኣብቲ ዕሸል 
ዘጋጥሞ ማህሰይቲ ገለ ካብቶም ኣብቲ 
ህጻን ሕማም ምንፍርፋር ከስዕቡ ዝኽእሉ 
ረቛሒታት እዮም። 
ሕማም ምንፍርፋር ክትከላከሎ ይከኣል ሕማም ምንፍርፋር ክትከላከሎ ይከኣል 

ዶ?ዶ?
ነቲ ሕማም ዘለዓዕሉ ጠንቅታት 

ብምእላይን ግቡእ ፍወሳ ብምውሳድን 
ሕማም ምንፍርፋር ክትከላከሎ ይከኣል 
እዩ። ሕማም ምንፍርፋር ዘለዓዕሉ 
ጠንቅታት፦
= እኹል ድቃስ ዘይምርካብ፡
= መድሃኒት ኣብ ግዜኡ ዘይምውሳድ 

ወይ ምርሳዕ፡
= ኣካላውን ኣእምሮኣውን ጸቕጢ፡
= ብሰንኪ ወርሓዊ ጽግያት ዝርአ 

ምቅይያር ‘ሆርሞን’፡
= ረስኒ፡
= ብብዝሒ ኣልኮላዊ መስተ ምውሳድን 

ሓሽሽን ምጥቃምን፡
= ኣመጋግባ ስሩዕ ዘይምዃን፡
= ተምላስ፡ ውጸኣትን መንፋሕቲ 

ከብድን፡
= ምቅይያር ክሊማ ወዘተ እዮም። 
ሓገዝ/ ረድኤት ኣብ ግዜ መጥቃዕቲ 

ምንፍርፋር 
ሓደ ግዳይ ሕማም ምንፍርፋር ምስ 

ጀመሮ ከተልዕሎ ወይ ድማ ዝኾነ 
ልምዳዊ ኣገባባት ምጥቃም ግቡእ 
ኣይኮነን። ኣብ ከባቢኡ ክጎድኦ ዝኽእል 
ነገራት ከም ሓዊን በላሕቲ ነገራትን 
ምስ ዝህሉ ምእላይ። ከንፈርፍር እንከሎ 
መልሓሱ ከይነክስ ወይ ከይቆርጽ 
ቀልጢፍካ ንኣስናኑ ክጎድእ ዘይክእል 
ነገር ከም ጎማ ወይ ጨርቂ፡ ዕንጨይትን 
ካልእን ኣብ መንጎ ኣስናኑ ምቕርቃር። 
ክዳውንቱ ከይኣስሮ ከም ዝዘልቕ 
ምግባር። ነቲ ብኣፉ ዝወጸ ዓፍራ ኣጽሪኻ 
ርእሱ ናብ ጎኒ ጌርካ ጫውጫውታን 
ዕግርግርን ኣብ ዘይብሉ፡ ንፋስ/ ኣየር 
ብግቡእ ክረኽበሉ ኣብ ዝኽእል ቦታ 
ዕረፍቲ ከም ዝረክብ ምግባር። 

ምንጪ፦ mayoclinicምንጪ፦ mayoclinic



ሓዳስ   ኤርትራ

ማህደር ጀጋኑማህደር ጀጋኑማህደር ጀጋኑማህደር ጀጋኑ
ሽሞንዲ ዑቕባሚካኤል ሽሞንዲ ዑቕባሚካኤል 

ዓሰርተ ዓመት ኣብ በዓትን ገረብን
ኣብ ቀዳማይ ክፋል ናይዚ ኣርእስቲ’ዚ፡ 

ኣብ ወርሒ ሓምለ 1967 ሰለስተ 
ጋንታታት ተሓኤ ኣብ መዓስከር ፖሊስ 
ኳዕቲት ኣጥቂዐን ነቲ መዓስከር ደምሲሰን 
30 ብረት መንዚዐን ከም እተተሰወራ፣ 
ከም ሳዕቤኑ ድማ ጸላኢ ናብ ሃዘሞ ወፍሪ 
ብምግባር ብዙሓት ዓድታት ሳሆ ከም 
ዘቃጸለን ንብረት ከም ዝዘመተን፣ ብፍላይ 
ነተን ሓይልታት መሪሑ ናብ እንዳ ፖሊስ 
ኵዓቲት ናይ ዝኣተወ ተጋዳላይ ጀብሃ 
ዑስማን ኣሕማዶ፡ ወለዱን ኣሕዋቱን ምስ 

ንብረቶም ንኽድምሰሱ፡ ጸላኢ ናብ ዕንኪለ 
ዝተባህለት ቦታ ሰራዊት ከም ዘውፈረ፣ እቲ 
ሰራዊት ኣብ ጥቓ ኣጕዶ ኣደይ ሓሊማ 
(ኣደ ዑስማን) ምስ በጽሐ’ውን ጅምዓ ጓላ 
ቀዲማ ንግዳም ወጺኣ ስለ ዝረኣየቶም፡ ምስ 
ስንባደኣ ነታ ስድራቤት “ጦር መጺኦምና!” 
ኢላ ከም ዝሓበረትን ኣዘንቲና ነይርና። 
መቐጸልታ ናቱ እንሆ፦
ኵላቶም ኣባላት ስድራ-ቤት ናብ ደገ 

ወጺኦም እንተ ኣማዕደዉ፡ ብታሕቲ 
ካብ ዓዲሓርገጽ፡ ብላዕሊ ካብ ዓዲ-ቐይሕ 
ዝወፈሩ ጦር-ስራዊት ናብኣቶም ገጾም 
ተሰሊፎም ወረር ክብሉ ረኣዩዎም። ኣደይ 
ሓሊማ ኣጋውላኦም ርእየን፡ ብቐዳምነት 
ነቲ ካብ ጎድነን ዘይፍለ ጎበዝ ሓመድዓሊ 
ወደን ብላሽ ከይጠፍአን፡ “ኪድ ህድም! 
ንዓኻ ኣይምሕሩኻን እዮም ኪድ ነብስኻ 
ኣውጽእ” በለቶ። ሓመድዓሊ ግን ምስ 
ቤተሰበይ ዝረኸበት ትርከበኒ ኢሉ ዕጥይጥይ 
እናበለ ምኻድ ኣበየ።  
ኣደይ ሓሊማ ግን ጸቒጣ፡ “… ኪድ 

ኣብዛ ቅድሚ ዓይነይ ክፉእ ከይተርእየኒ…
ህደም ክምርቐካ እየ… ” ኢላ ምስ ደፍአቶ፡ 
ሓመድዓሊ ካብቲ ገዛ ክሃድም ጕያ ጀመረ።
ሽዑ፡ ጎበዝ ወዲ 25 ዓመት ጸባ ጸገብ 

ብምንባሩ ብጕያ እናዘለለ ንታሕቲ 
ገጹ ኣንቆልቈለ። ከም ኢራብ ክዘልል 
ዝተመልከቱ ወተሃደራት ጸላኢ ድማ 
ጠያይት ኣዝነብሉ። እቲ ዝተተኰሰ ጠያይት፡ 
ኣብ የማነ-ጸጋሙ፡ ኣብ እግሩ ዝረገጾ ኣሰር 
እና’ዳሮነ ክሃድም እንከሎ፡ ብሸነኽ ታሕቲ 
ዝጸንሑ ካልኦት ወተሃደራት ጎፍ በሉዎ። 
እንተዀነ፡ ክልቲኦም ጉጅለ ጦር-ሰራዊት 
ነቲ መንእሰይ ክሃርሙ ኽብሉ ሓድሕዶም 
ከይዋቕዑ ስለ ዝሰግኡ፡ ተዅሲ ዘሓለ። 
ሓመድዓሊ ነቲ ዕድል’ቲ ተጠቒሙ ኣንፈቱ 
ብምቕያር ናብቲ ግራት ዓፋፉን ኣተወ። 
ነቲ ኣግራብ ጭዓን ሰራውን ከውሊ 
እናተጠቕመ ድማ፡ ናብ ደቂ-ሌፋይ ገጹ 
ሃደመ። ኣርሒቑ ምስ ከደ፡ ናብ ሓንቲ 
በራኽ ጎቦ ብምውጻእ ደኺሙ ረፈጥ በለ። 
ኣብታ ንኸስተንፍስ ብርኩ ዝዓጸፈላ ጎቦ 

ኮይኑ ንድሕሪት ናብታ ሓደጋ ኣንጸላልዩዋ 
ዝገደፋ ስድራ ገጹ እንተ ኣማዕደወ ኸኣ፡ እታ 
ኣጕዶ ክትቃጸል እንከላ ረኣያ። “ኦሮማይ! 
ስድራና ተወዲኦም!” ኢሉ ካብታ ኮፍ ዝበለላ 

ካልኣይ ክፋል

ቦታ ከይተንስአ ብሓዘን ኩምትር በለ። ኵሉ 
ዝግበር ዝነበረ ምንቅስቓስ ሰራዊት ጸላእን 
ህዝቢ ናይታ ዓድን፡ ኣብታ ጎቦ ተሓቢኡ 
ብማዕዶ ተዓዘበ። 160 ዝዀና ኣጣል 
ስድራ-ቤት ኣደይ ሓሊማ ብጦር-ሰራዊት 
ተኾብኲበን ክውሰዳ ኸለዋ ተዓዘበ። እተን 
ክዅብኮባ ዘይከኣላ ኣርባዓ ዝበጽሓ መሓስእ 
ግን፡ እ…ሜእ! እናበላ ኣብቲ ዝነበራኦ ከባቢ 
ፋሕፋሕ ኢለን ተረፋ። 
ወተሃደራት ካብቲ ቦታ ምስ ኣልገሱ፡ 

ሓደ ተወልደመድህን ዝተባህለ ሰብኣይ 
ሰምቢዱ ምስ ሓመድዓሊ ክሃድም ኣብ 
ዝፈተነሉ ግዜ፡ ብጥይት ተሃሪሙ ስለ 
ዝሞተ፡ ዝርካቦም ካብቶም ኣብቲ ከባቢ 
ዝተረኽቡ ህዝቢ፡ ክቐብሩዎ ሬሳኦም 
ተሰኪሞም ናብ ዝቕበረሉ ዓዲ ኸዱ። 
እቶም ኣብ ዕንኪለ ብጅምላ ዝተቐዝፉ 
ስድራ ወዲ-ሓሊማ ግን ዝቐብሮም 
ስኢኖም ኣብኡ ተዛሕዚሖም ነበሩ። 
ድሕሪ ሰዓት ኣቢላ’ውን ህበይ ናብቲ 
ቦታ ወሪራ ነተን ዝተረፋ መሓስእ 
እናተመናጠለት ክትበልዐን ሓመድዓሊ 

ካብ ማዕዶ ተዓዘበ።
 እቲ ሰራዊት ካብቲ ከባቢ ተነጊፉ 

ምስ ከደ ድሕሪ ክልተ ሰዓት፡ ኣብ በዓቲ 
ተሓቢኣ ዝነበረት በዓልቲ-ቤት ሓመድዓሊ 
ክልተ ንኣሽቱ ደቃ ሒዛ ናብቲ ሬሳታት 
ዝተዛሕዝሓሉ ዝሓረረት ኣጕዶ እንዳ 
ኣደይ ሓሊማ ወረደት። ሓመድዓሊ 
እውን፡ እቲ ኵነታት ምስ ሃድአ፡ ዝወደቐ 
ሬሳታት ቤተ-ሰቡ ከልዕል ድሕሪ በዓልቲ-
ቤቱ ኣርከበ። ግን፡ ዳርጋ ዝተረፈ ኣይነበረን፣ 
ስድራቤት ምሉእ ተቐዚፋ ጸንሓቶ። 
ክልተ ህጻናት ቆልዑ ጥራይ ከይተተንከፉ 
ኣብኡ ጸንሑ። ከዲጃን ስዒዳን ዝተባህላ 
ክልተ ካልኦት ኣሕዋት ሓመድዓሊ ድማ፡ 
ኣእዳወን ጥራይ ተወጊአን ምስ ትንፋሰን 
ነበራ። ካብ መንጎ’ቶም ኣረሜናዊ ስራሕ 
ዝፈጸሙ ወተሃደራት፡ ቅሩብ ሰብኣዊ 
ርህራሄ ሒዙዎም ዝተደናገጹ፡ “…ንስኽን 
ነዞም ክልተ ህጻናት ቆልዑ ከተዕብያ 
ንገድፈክን ኣለና… ” ኢሎም ንከዲጃን 
ስዒዳን ሓኪሞም ኣብኡ ገደፉወን።
እቶም ሽዑ ኣብቲ ኣሬመናዊ ግፍዒ 

ህይወቶም ዝሓለፈት ዜጋታት፡ ሓብሓቢት 
ስድራን ተቐባሊት ጋሻን ኣደይ ፋጡማ 
(ሓሊማ) እትርከቦም ዳርጋ ኵላቶም ኣባላት 
ሓንቲ ስድራቤት ኮይኖም፡ መርዑት ፋጥማ፡ 
ዛህራን ሓዋን፤ እታ ጦር-ሰራዊት መጺኦምና 
ኢላ ዝሓበረት ጁምዓ፣ ብሓንሳብ ዝወደቑ 
ራሕማን ዓብደላን ነበሩ። ካልእ፡ ኣብ ዕድመ 
ኣርብዓታት ዝነበረ ካብ ገዛ ኣደይ ሓሊማ 

ፍንትት ኢሉ ኣብቲ መሮር ኣጣል ዝጓሲ 
ዝነበረ እሽማዒል ኖሪ ዝበሃል ጎረቤቶም 
ሰብኣይ፣ እስማዒልን ዓሊን ዝተባህሉ 
ካልኦትን እውን ኣብኡ ተቐትሉ። ዓሊን 
ስሌማንን ዝተባህሉ ክልተ መንእሰያት ደቁ 
ንኣቶ እሽማዒል ኖሪ ግን፡ ካብቲ ግፍዒ 
ሃዲሞም ኣምለጡ። ኣብ ቁሸት ዒንኪለ፡ 
ኵልኹሎም ትሽዓተ ትንፋስ ኣብ ሓንቲ 
ናይ ደቓይቕ ህሞት 15 ነሓሰ 1967 ኣብ 
ጎጆ ሓሊማን ከባቢኣን ብሓንሳብ ተቐዝፉ።
ሽግር ስድራ ኣደይ ሓሊማ ኣብኡ 

ኣየብቀዐን፣ ሓመድዓሊ፡ ከምቲ “ኣድግስ 
ካብ ምሟታ ኣብ ምጕታታ” ዝመስል ጸገም 
ገጠሞ። ዝወደቐ ሬሳ ቤተሰብ ብስርዓትን 
ኣገባብን ንምቕባር ብዙሕ’ዩ ተሸጊሩ። 
እቲ ኣብ ልዕሊ ማይ-ቤቱ ዝወረደ ግፍዒን 
ከቢድ ሓዘንን ከይኣኽሎ፡ ንቡር ሓመድ 
ንምልባስ’ውን ብዙሕ ተጸገመ። “በይነይ 
ካብ ዝተርፍ፡ ብኻ ምሰኦም ወዲቐ ሞይተ 
እንተዝኸውን ምሓሸኒ!” ብምባል ምስ 
ነብሱ ኣማረረ። እተን ክልተ ካብቲ መዓት 
ዝወጽኣ ኣሕዋቱን ቆልዑን፡ ሰበይቱን 
ደቁን፡ ናብ ደቂ-ሌፋይ ኣፋንዩ በይኑ 
ምስ’ቲ ሬሳታት ተረፈ። በይኑ ሬሳታት 
ንምውጋንን ንምሕላውን ከበዶ። ብኣራዊት 
መሮር ከይብልዑዎ ኣዝዩ ሰግአ። ኣፋራዛን 
ባዴላን’ውን ብቐረባ ክርከብ ኣይተኻእለን። 
ትሽዓተ ትንፋስ ሰማእቲ፡ ኣቃብሩኒ ንምባል 
ጥራይ ብዙሕ ተኸላበተ። 
ዘቃብሩዎ ሰባት ንምርካብ ናብ ጽዳዕ 

ኸደ። ሽዑ፡ ካብ ዓዲ ጉማኒ፡ ኣሸራ፡ ዓዲለጂን 
ደቂ-ሊፋይን ዝተኣከቡ ቀባሮ ኣብ ቤተ-
ክርስትያን ተኣኪቦም ጸንሑዎ። ናብቶም 
ቀባሮ ቀሪቡ፡ “…ተረኺቡ ዘሎ ዓገብ 
ሰሚዕኩሞ ኣለኹም፣ ስድራይ ተወዲኦም 
ስለ ዘለዉ ሬሳኹም ምስ ቀበርኩም 
ከተቃብሩኒ ኢኹም፡ …” በሎም። እቲ 
ተኣኪቡ ዝነበረ ህዝቢ ብዙሕ ጉህዩ ርእሱ 
ኣድኒኑ ዘልቅስን ዝነብዕን ኰነ። ኣደይ 
ፋጡማ (ሓሊማ) ፍትውቲ ለጋስ ተቐባሊት 
ጋሻ ብምንባራ፡ ምስ ደቃ ሞይታ ምስ ሰምዐ 
ኵሉ ኣብቲ ቀብሪ ዝነበረ ሰብ ሓዘነላ። 
ሓመድዓሊ ደው ኢሉ ይዛረብ ስለ ዝነበረ፡ 
ክንዲ ኽንድኡ እቲ ዓዲ ኤህ! ኢሉ ንግፍዒ 
ጸላኢ ተራገመ። ኣብ መንጎ ከም’ዚ ዝበለ 
ረዚን ሓዘን ግን፡ በርሀ ተስፋይ ብዝተባህለ 
ጭቃ ዓዲ ሓደ ጊንጢ ዘረባ ተሰምዐ።
ጭቃ ዓዲ በርሀ፡ ካብ መንጎ እቶም 

ቀባሮ ብድድ ኢሉ፡ “ሓመድዓሊ፡ ኣበይ 
ውዒልካ?” በሎ። ሓመድ ዓሊ፡ “ኣብ 
ዝወዓልኩዎ ኣይፈለጥኩን፡” መለሰ። 
“ብሓቂ ኣብ ዝወዓልካዮ ኣይፈለጥካን?” 

“እወ ኣይፈለጥኩን” ምስ በለ ሓመድዓሊ፡ 
ጭቃ ዓዲ በርሀ፡ “በል ክትፈልጥ ክንነግረካ፡ 
እቲ ኣብ ዓዲ-ሓርገጽ ዘሎ ሓለቓ ሰራዊት፡ 
ጽባሕ ንግሆ ሰዓት 8፡00 ኣብ መዓስከርና 
ተረኸብ ኢሉካ ኣሎ። እንተ ዘይተረኺብካ 
ግን፡ ከም መጠነ ሽፋታ ክትውሰድ ኢኻ 
ኢሉካ. . .” ብምባል ኣብ ቅድሚ’ቶም 
ቀባሮ ብዓውታ ነገሮ።
ሓመድዓሊ፡ ብቕጽበት ደሙ ፈልሖ። 

ካብታ ኣብሪኹላ ዝነበረ ቦታ ብድድ ኢሉ 
“እምቢ! እምቢ! እምቢ! ኢሉካ ኣሎ በሎ። 
ንስኻ ከም መጠነ ሽፍታ ምስ ወሰድካኒ እየ 
ብጥይት መትረየስካ ክስሓት ውዒለ፣ ሕጂ 
ኸኣ እምቢ! እምቢ! ኣይመጸካን እየ ኢሉካ፡  
ኢልካ ባዕልኻ ንገሮ!” ብምባል ብነድሪ 
ሕርቃንን ጓሂን ኣካላቱ ኣምበጥበጠ።
ሓመድዓሊ ነዚ ምስ መለሰ፡ ቀባሮ 

ከይተማልአ ግልብጥ ኢሉ ዝወደቑ ሬሳ 
ስድራኡ ኣዛብእ ከይበልዑዎም ምስኦም 
ክሓድር ተበቆጸ። ብሕርቃንን ጓህን ስለ 
ዝነደደ፡ ቅልጣፈ ኣካይዳኡ ጠገለ ኣይነበሮን። 
ሬሳ ስድራቤቱ መጻወቲ ኣራዊት ኸይኮኑ 
ምስ ጸሓይ ብምቅድዳም ኣብ ዕንኪለ 
በጽሐ። ኣማራጺ ስለ ዘይነበሮ ኸኣ፡ ዘጸናንዕ 
ሰብ ኣብ ዘይብሉ ምሉእ ለይቲ በይኑ 
ኣብ ጎድኒ ሬሳታት ስድራኡ ተጎምብዩ 
ክሕልዎም ሓደረ። ኣይኮነንዶ ምስ ሬሳታት 
ኣሕዋትካን ወለድኻን፡ ምስ ዘይትፈልጦ 
ጸላኢ ተጸጊዕካ ክትውዕል እውን እንተዀነ 
ዝጸዓነካ መንፈስ ከቢድ እዩ።
ንጽባሒቱ ንግሆ፡ ካብቶም ንኸቃብሩዎ 

ዝለመኖም ሰብ ጽዳዕ ተስፋ ስለ ዘይረኸበ፡ 
ካልኦት ዘቃብሩ ሰባት ክደሊ፡ ካብ ዒንኪለ 
መገዲ ሰዓትን ፈረቓን ከይዱ ናብ ሕንዝራ 
ዝተባህለት ዓዲ እስላም በጽሐ። ናብኦም 
ከይዱ፡ “ዓገብ ረኺበ! ሬሳ ኣላዕሉኒ ኣቃብሩኒ” 
በሎም። እቶም ሰባት ድማ፡ “ሕራይ በል፡ 
ብቐትሪ ከይንመጽኣካ ንፈርህ ኣለና’ሞ፡ 
ምሸት ጸሓይ ዓራርቦ ግን ክንመጻኣካ ኢና። 
ባዴላን ኣፍራዛን ጥራይ ቀሪብካ ኣብኡ 
ጽንሓና፡” ኢሎም ኣፋነውዎ። እንተዀነ፡ 
ንሳቶም’ውን ነታ ንህይወቶም ስለ ዝሰግኡ 
ድዮም ዋላ ሸለል ኢሎሞ ኣይተፈልጠን፣ 
ንሳ ዝኣንፎም ከቃብሩዎ ከይመጽኡን 
መልሲ ከይሃብዎን ኣጽቂጥም ሓደሩ።
 ሬሳ ስድራ ሓመድዓሊ፡ ኣብ ዝወደቕዎ 

ውዒሎም፡ ሓዲሮም፡ ውዒሎም፡ ቀባራይ 
ስኢኖም በድኒ እናሸተቱ ምድሪ መሰየ። 
ንምሸቱ ንሓመድዓሊ ሓዉ ሳልሖ ምስ 
መጽአ ግን፡ ክልተኦም ኮይኖም ክቐብሩዎም 
ጀመሩ። እቲ ንቡር ኣኮዓዕታን ኣቀባብራን 
ናይ ኣመንቲ ምስልምና’ኳ ኣይተኻእለን፡ 
ግን፡ በብኽልተ፡ በብሰለስተ ኣብ ሓደ 
ጕድጓድ እናኣእተዉ ብምቕባር ሓመድ 
ኣዳም ኣልበሱዎም።
ሓመድዓሊ፡ ነቶም ግዳያት ስድራቤቱ 

ምስ ቀበረ፡ ዝተረፉ ንኣሽቱ ኣሕዋቱን ደቁን 
ሰበይቱን ክጥርንፍ ናብ ደቂ-ሊፋይ ከደ። 
ኣብ ደቂ-ሊፋይ፡ ኣብ እንዳ ቀሺ ገረዝግሄር 
ጽቡቕ ተዓቚቦም ጸንሑዎ። ንሱ ግን 
ላዕልን ታሕትን ክብል፡ ዕንጋሎ እኽለ ማይ 
ከይለኸፈ ስለ ዝቐነየ ብጥሜት ዝኣክል 
ኣፉን ሻሕለለኡን ነቒጹ ነበረ። ካብቲ ግፍዒ 
ዝተፈጸመሉ መዓልቲ ኣትሒዝካ፡ ሰሉስ፡ 
ረቡዕ፡ ሓሙስ’ውን ፍርቂ ለይቲ ሓሊፉ ናብ 
ዓርቢ ዘውገሐ ከውታ ለይቲ እዩ ቅሩብ 
ዕረፍቲ ረኺቡ። 
እንዳ ቀሺ ገረዝግሄር እንጀራ ቀሪቦም 

ከዐንግሉዎ ምስ ፈተኑ ክበልዕ ኣይከኣለን። 
ሰይቲ ቀሺ ግን፡ ደሪቑ ንዝነበረ ጎረሮ 
ሓመድዓሊ ስለ ዘስተብሃለት፡ ኣጥሊላ 
ክትምግቦ ተጣበበት። ናብ ውሻጠ እትው 
ኢላ፡ ጠስሚ ብፍንጃል ኣምጺኣ ኣስተየቶ። 
ቅሩብ ጸኒሓ’ውን ካልኣይቲ ፍንጃል ጠስሚ 
ደገመቶ። ፍርቂ ሰዓት ጸኒሓ ኸኣ እንጀራ 
ብጸብሕን ጠስምን ኣለምሊማ ኣድቂቓ 
ፈትፊታ ብማንካ ገይራ ኣዀለሰቶ። ከምኡ 
እናገበረት ሓደ ብሓደ ብማንካ እናሃበት 
ጎረሮኡ ከም ዝኸፈት ገይራ ብግቡእ ከም 
ዝዕንገል ገበረት።
ምድሪ ምስ ወግሐ፡ ነበርቲ ደቂ-ሊፋይ 

ኵላቶም ተኣኪቦም ክበጽሕዎም መጽኡ። 
በብዓቕሞም ዝዋጻእ ኣዋጺኦም፡ ሰልዲ 
ዝዋሃብ ሂቦም፡ እንጀራ ዝስነቕ ኣስኒቆም፡ 
ነጸላ ክዳን ዝኽደን ከዲኖም፡ ኣድላዪ ዘበለ 
ዅሉ ኣማሊኦም ናብ መበቆል ዓዶም ካሪቦሳ 
- ቆሓይቶ ክምለሱ ብስርዓት ኣፋነዉዎም። 
ስድራቤት ሓመድዓሊ፡ ዝነበሮም ጸጋ 
በቲኾም ዳግማይ ክጣየሱ ናብ ካሪቦሳ 
ክምለሱ ጉዕዞኦም ጀመሩ። ካብ ደቂ-ሊፋይ፡ 
ቆልዓ-ሰበይቲ ሒዞም ምሉእ መዓልቲ 
ተጓዒዞም ንምሸቱ ካሪቦሳ ቆሓይቶ ኣተዉ።
ካሪቦሳ-ቆሓይቶ፡ ጸላኢ ብቐሊሉ ዘይደፍሮ፡ 

ጽኑዕ ጸናዕቲ ጎቦታት ዘለዎ ሓውሲ ደጀን 
ቦታ ናይ ተጋድሎ ሓርነት ኤርትራ ዝነበረ 
ስፍራ እዩ። እታ ስድራ ኣብ ካሪቦሳ ምስ 
ኣተወት፡ ኵሉ ቤተሰብ ተኣኪቡ ተቐበላ። 
ብናይ ሕሩድን ካልእ ዝብላዕ ዝስተ እኽለ-
ማይ ኣንጊዱ ብጽቡቕ ተቐበላ። ድሕሪ 
ሳልስቲ፡ ሓመድዓሊ ነታ ስድራቤት ኣብቲ 
ዓዲ ገዲፉ ነተን ኣብ ሃዘሞ ፋሕ ኢለን 
ዝነበራ ጥሪት ብእዋኑ ንምእካበን፡ መኻዪዲ 
ካልኣይ ሰብ ተማሊኡ ናብ ሃዘሞ ተመልሰ። 
ሳላ ግዱሳትን ብሩኻትን ድማ፡ እተን 60 
ከብቲ- ጥሪት ሓንቲ ከይጎደላ ኣብ እሙናት 
ሰባት ጽቡቕ ተዓቚበን ጸንሓኦ። ድሕሪ’ዚ 
ነቶም ተገዲሶም ዘጽንሑወን ስድራቤት 
ኣመስጊኑ ኮብኲቡወን ናብ ካሪቦሳ ብምምላስ 
ምስ ስድራቤቱን ጥሪቱን ኣብ መበቆል ዓዱ 
ክቕመጥ ጀመረ።
ሽዑ ግዜ፡ ተጋደልቲ ጀብሃ ኣብ ቆሓይቶ 

ኮይኖም ንኸተማ ዓዲ-ቐይሕ ብደብዳብ 
ይሃርሙዋ ነበሩ። እቲ ብተጋደልቲ ዝግበር 
ደብዳብ ውሱን ዓቕሚ’ኳ እንተ ነበሮ፡ ነቲ 
መዓስከር ጦር-ሰራዊት ዓዲቐይሕ ግን 
ብቐጥታ ብዳርባ ብረት የጥቅዑዎ ነበሩ። 
በዚ ምኽንያት፡ እቶም ወተሃደራት ጸላኢ 
ብቐጻሊ ይሽበሩ ነበሩ። ስለ ዝዀነ፡ ቆሓይቶ፡ 
ኣብ ዓዲ-ቐይሕ ንዝዓስከረ ሰራዊት ጸላኢ 
ሕማም መርዘን ኮይናቶ ብምንባራ፡ ሰራዊት 
ኢትዮጵያ ኵሉ ግዜ’ዩ ናብ ቆሓይቶ ገጹ 
ወፍሪ ዘካይድ። 
በዚ ምኽንያት ሓመድዓሊ ወዲሓሊማ፡ 

ኣብ ካሪቦሳ ቆሓይቶ’ውን ምልኣት ዘለዎ 
ቅሳነት ኣይረኽበን። ከም ድሙ ደቁን 
ኣሕዋቱን ካብ ዓዲ ናብ ዓዲ ብምግዕዓዝ 
ጥራይ ፍታሕ ኮይኑ ስለ ዘይተራእዮ ኸኣ፡ 
ማዕረ ጕዳይ ውልቃዊ ማሕበራዊ ህይወቱ፡ 
ኣብ ሃገራዊ ቃልሲ ኢዱ ክሕውስ 
ወሰነ። በዚ መሰረት፡ ስሩዕ ሚሊሻ ናይ 
ጀብሃ ብምዃን ዓጠቐ። ብተወሳኺ፡ ኣብ 
ምምሕዳር ልጅናታት ጀብሃ ተወኪሉ 
ኣመሓዳሪ ምንብባር ዓዲ ካሪቦሳ-ቆሓይቶ 
ብምዃን እውን ኣገልገለ። 

             ይቕጽል                    ይቕጽል       

ምሕረትኣብ ኪዳነ (ኣክላ)ምሕረትኣብ ኪዳነ (ኣክላ)
ማ/ስ/ሓይልታት ምክልኻልማ/ስ/ሓይልታት ምክልኻል

ኣቶ ሓመድዓሊ ኣሕማዶ

 ኣቶ ሓመድዓሊ ኣሕማዶ ኣብ ገዝኡ ካሪቦሳ



ሓዳስ   ኤርትራ

ሕብራዊት ብርዒሕብራዊት ብርዒሕብራዊት ብርዒሕብራዊት ብርዒ
ሃብተሚካኤል ዕቝባስላሴሃብተሚካኤል ዕቝባስላሴ

‘ኖክትርያ’
‘ኖክትርያ’ (Nocturia) ኣብ እዋን ምሸት 

ኣብ ደቂ ተባዕትዮን ደቂ-ኣንስትዮን ዝርአ 
ብብዝሒ ናይ ምሻን ኩነት’ዩ። እዚ ኩነት 
ንሓያለይ ሰባት ልዋም ዘለዎ ድቃስ 
ዝኸልእ’ዩ። ምኽንያቱ ኣብ ሓደ ለይቲ 
ካብ ሽዱሽተ ክሳብ ሸሞንተ እዋን ንኽሸኑ 
ክትንስኡ ዘገድድ ብምዃኑ። ብሰንኪ’ዚ፡ 
ቀትሪ ፈዛዛትን ድኹማትን ይዀኑ። 
እዚ ድማ ኣብ ናይ ምፍራይ ዓቕሞምን 
ኣድህቦኦምን ጽልዋ ኣለዎ። ገለ ካብቶም 
ጠንቅታት፦
• ጥንሲ - ብቐዳምነት ዝስራዕ 

ጠንቂ ተደጋጋሚ ሽንቲ፡ ጥንሲ’ዩ። ቀጻሊ 
ዕብየት ናይቲ ድቂ ንጎሎን ፍሕኛን ጸቕጢ 
ይፈጥረሉ። ብተወሳኺ ኣብ ሰውነት 
ናይታ ነፍሰ-ጾር ዘሎ መጠነ ፈሳሲ ኣዝዩ 
ይውስኽ። ኣብ ዝተወሰነ ዓቐን ደም ዝህሉ 
ቍጽሪ ቀያሕትን ጸዓዱን ዋህዮታት 
ደም እውን ኣዝዩ ይውስኽ። ኩሊት ድማ 
ብብዝሒ ፈሳሲ ክትምስርሕ ይድርኻ። 
እዚ ግና ግዝያውን ድሕሪ ሕርሲ ኣብ 
ዘለዋ ሒደት ሰሙናት ዘቋርጽን’ዩ።
• ቅዲ ኣነባብራ - ብኣጠቓላሊ 

ክርአ ከሎ ቅዲ ኣነባብራ ምስ ጥዕና 
ምትእስሳር ዘለዎ’ዩ። ንኣብነት ኣልኮል 
ብብዝሒ ምህላኽ፡ ኣብ ጥዕና ነዊሕ 
ዝኸይድ ሳዕቤን ወይ ሃስያ ኣለዎ። ስለዚ 
መጠን ሃልኪ ኣልኮል ምድራት ወይ 
ምውጋድ ተመራጺ’ዩ። 
• ሕማም ሽኮር - ሓደ ካብ 

ንቡራት ምልክታት ሕማም ሽኮር፡ 
ለይቲ ብቐጻሊ ኣብ እዋን ቀትሪ’ውን 
ሓያለይ ግዜ ምሻን’ዩ። ሕማም 
ሽኮር ልዑል ጽምኢ ከም ዝስመዓካ 
ብምግባር ናብ ‘ፖሊፋይጀ’ ወይ 
ልዑል ሽንቲ ከም ትቃላዕ ይገብር። 
ድኻም ብሕማም ሽኮር ዝፍጠር 

ኩነት’ዩ። መጠን ሽኮር ምቁጽጻር ከኣ 
መጠን ናይ ሽንቲ ግዴታኻ ኣብ ምንካይ 
ዝሕግዝ’ዩ። ነዚ ንምግባር ክውሰዱ ዘለዎም 
ዓይነታት መግቢ ንሓኪም ምውካስ 
ግቡእ’ዩ። 
• ሽምግልና - እዋን ሽምግልና 

እናደኸምና ንኸደሉ ግዜ ከም ምዃኑ 
መጠን ጭዋዳታትና‘ውን ከምኡ 
ይደኽሙ’ዮም። ጭዋዳታት ፍሕኛ‘ውን 
ካብዚ ብዘይፍለ ይደኽሙ። መናድቕ 
ፍሕኛ ድማ ንንውሕ ዝበለ እዋን ፈሳሲ 
ክዕቅቡ ይጽገሙ። ሽንቲ ምዕቋር ድማ 
ኣጸጋሚ ይኸውን። 
• ሕማም ፌስቱላ - እዚ፡ 

ጭዋዳታት ፍሕኛ እንተተዳኺሞም 
ዘጋጥም ሕማም’ዩ። ንሓያለይ ሰዓታት 
ሽንቲ ምዕቋር ድማ ጠንቂ ናይዚ 
ሕማም’ዩ። ምዕቋር ሽንቲ ንጭዋዳታት 
ፍሕኛ ዘዳኽም ኣብ ርእሲ ምዃኑ 
ብዅሊት ዝፈሪ ሽንቲ ዘዛይድ’ዩ። ልዑል 
ዝመጠኑ ዩርያ ድማ ንዅሊት ዝሃስን 
ካልኦት ጉድኣት ዘውርድን’ዩ። 
• ጸቕጢ - ልዑል ጸቕጢ፡ 

ስንባደን ሃንቀውታን ዘለወን ደቀንስትዮ 
ንሕማም ፌስቱላ ተነቀፍቲ እየን። ጸቕጢ 
ንኣእምሮኣዊ ክእለትናን ናይ ምቕባል 
ተኽእሎኡን ክዕንቅፎ ይኽእል’ዩ። ኣብ 
ቈልዑ፡ ዓበይትን ሽማግለን ተደጋጋሚ 
ሽንቲ ምልክት ወጥሪ ምዃኑ ይፍለጥ።

ስቲቨን ካላሃንስቲቨን ካላሃን ብ6 ለካቲት 1952 ኣብ 
ካልፎርንያ እዩ ተወሊዱ። ኣብ ጥሪ 1982 
ወዲ 29 ዓመት ኣብ ዝነበረሉ ግዜ፡ ስቲቨን 
ካላሃን ባዕሉ ብዝሰርሓ ንእሽቶ ጃልባ 
ካብ ደሴታት ካናሪ ተበጊሱ ናብ ማእከል 
ኣትላንቲካዊ ውቅያኖስ ገጹ ኣንሳፈፈ። 
ድሕሪ 6 መዓልቲ ወያ ጃልባ ተሰባቢራ 
ጠሓለት። ካላሃን ግን 1.5 ሜትሮ ቁመት 
ዘለዋ ጣውላ (ታንኳ) ሒዙ ካብ ምጥሓል 
ደሓነ። ሓደ ኪሎን ፈረቓን ዘይመልእ 
መግብን ሒደት ማይን ሒዙ ን76 
መዓልታት ክጸንሕ ምኽኣሉ ድማ 
መስደመም ሰረት ዘየብል ኣይኰነን። 
ኣብተን ናይ ክልተ ወርሕን ክልተ ቅነን ናይ 
ውቅያኖስ ጻንሖቱ፡ ታንኳ ካላሃን ኣስታት 
3300 ኪሎ ሜተር ክትጐዓዝ ከምዝኸኣለት 

ብዛዕባ ማስቲካጥንታውያን ኣመሪካውያን-ህንዳውያን 
ኣስናኖም ንምጽራይን ኣብ ከስዐኦም 
ዘሎ መግቢ ንምሕቃቕን ካብ ዝተፈላለዩ 
ኣግራብ ማስቲካ ይጥቀሙ ነይሮም። 
ንመጀመርታ ግዜ ብ1848 ከኣ ጆን ቢ. 
ከርቲስ ነታ ‘ዘ ስቴት ኦፍ መይን ፑር ጉም’ 
እትበሃል ናይ መጀመርታ ንግዳዊት 
ትካል መመስርሒት ማስቲካ ኣማዕቢሉ፡ 
ናይ መሸጣ በቐዐ።
ማስቲካ ክንውሕጦ ከም ዘይግብኣና 

ህጻናት እንከለና ንፈልጦ ዝነበርና ሓቂ’ዩ። 
እቲ ምኽንያት፡ ማስቲካ ብቐሊሉ ክሓቅቕ 
ስለ ዘይክእል’ዩ። ማስቲካ ኣብ ስርዓተ 
ምሕቃቕ መግቢ ኣካላትና ምስ ኣተወ፡ 
እቲ ናይ መወዳእታ ምሕቃቕ ተኻዪድሉ 
ንኽእለ ሸውዓተ ዓመት ይወስደሉ። ብጌጋ 

ይግመት። እዚ ክንድዚ ዝኣክል ግዜ ኣብ 
ውሽጢ (ማእከል) ውቅያኖስ ክጸንሕ 
እንከሎ ካላሃን ምስ ሕጽረት መግቢ ዘስዕቦ 
ሕማማት፡ ብርቱዕ ሃሩርን ተደጋጋሚ 
መጥቃዕቲ ሻርክን እናተቓለሰ’ዩ ክሳብ 
ህይወት ኣድሕን ዝመጽእዎ ጸኒሑ። 
ካላሃን ዋላ’ኳ ሓያል ባሕረኛ ይንበር’ምበር 
ንኽንዲ’ዚ ዝኣክል ግዜ ብህይወት ክጸንሕ 
ዝሓገዞ ነገር ግን ዘይክማህ ናይ ምንባር 
ባህጉ’ዩ። ኣብ ዝተፈላለዩ ንጥፈታት ከም 
ኣብ ድርሰት፡ ባሕረኛ፡ ህንጻዊ ስርሓት 
ካልእን ዝነጥፍ ስቲቨን ካላሃን ኣብ’ዚ 
ግዜ’ዚ ወዲ 71 ኰይኑ ኣሎ።

ጥቕሲታት ሕብራዊት ብርዒ
• “ዓቢ ዓወት መብዛሕትኡ ግዜ ካብ ዓቢ መስዋእቲ’ዩ ዝውለድ”- ናፕልዮን ሂልናፕልዮን ሂል
• “ዲፕሎማሲ ስነ-ጥበብ እንታይ ክትብል ከም ዘይብልካ ምፍላጥ እዩ።” - ማቴዎስ ማቴዎስ 

ትራምፕትራምፕ
• “ዕዉት ንምዃን፡ እቲ ቀዳማይ ነገር ኣብ ፍቕሪ ስራሕካ ምውዳቕ እዩ።”- ሓፍቲ 

ሜሪ ላውሬታ።ሜሪ ላውሬታ።
• “ጽልኢ ነብስኻ ምቕጻዕ እዩ።”- ሆሴእ ባሎውሆሴእ ባሎው
• “ኣብዛ ዓለም ዘሎ ኩሉ ኣብ ድሌት እዩ ዝምርኰስ።”- በንጃሚን ዲስራኤሊበንጃሚን ዲስራኤሊ
• “ስቕታ ፈጺሙ ዘይጠልም ዓርኪ እዩ።”- ኮንፊሽየስ ኮንፊሽየስ
• “ለባም በዓልቲ ቤትን ጥዕናን ዝበለጸ ሃብቲ ናይ ሓደ ሰብኣይ እዮም።” - ቻርለስ  ቻርለስ 

ሱፐርጂን።ሱፐርጂን።
• “ሰብኣይ  ክስሕቕ እንተደኣ ኽኢሉ ድኻ ኣይኰነን።”- ሬይሞንድ ሂችኮክሬይሞንድ ሂችኮክ
• “ጸገም ድሩት ኣተሓሳስባ ዘለዎም ሰባት፡ ኣፎም ኩሉ ግዜ ክፉት እዩ።”- ዘይተፈልጠዘይተፈልጠ

ኣሉታዊ ኣተሓሳስባ
ሰብ ሞያ ስነ-ልቦና ከም ዝገልጽዎ፡ 

ኣዘራርባና ንእንታይነት ኣተሓሳስባና 
ዘንጸባርቕ እዩ። ገለ ሰባት ብዛዕባ ሕጽረት 
ግዜ የማርሩ እሞ ንምዝንጋዕን ዕረፍትን 
ግዜን ከም ዝሰኣኑ ኣብ ምግላጽ ጥራይ ግዜ 
የባኽኑ። ገለ ሰባት ከኣ ጭንቅን ወጥርን 
ዓለም መወዳእታ የብሉን ብምባል፡ ነቲ ኣብ 
ሓሳቦም ጥራይ ዝነበረ ጭንቅን ወጥርን 
ናብ ግብሪ ዝልውጥ ወልፍታት ከማዕብሉ 
ይረኣዩ። ኣሉታዊ ኣተሓሳስባ ዘለዎም ከኣ 
ዋሕዚ ኣጋጣሚታት ናብ ዘየርብሖም 
ኣንፈት ተማሊእዎም ይዓርብ።
ኣተሓሳስባና ንስምዒትናን ባህርያትናን 

ኣዝዩ’ዩ ዝጸልዎ። ዓወት ውጽኢት ቅኑዕ 
ኣተሓሳስባ ምዃና’ሞ ዘካትዕ’ውን ኣይኰነን። 
ዓወት ውጽኢት ስራሕን ቃልስን እያ። 
ኣእምሮና ኣብ ሓሳባት ዘጥፍኦ ጸዓት ምስ 
እንርኢ፡ ካብ’ቲ ንእወታዊ ሓሳባት ዘድልየና 
ጸዓት ኣሉታዊ ኣተሓሳስባ ኣብ እነሰላስለሉ 
እዋን ዝባኽን ጸዓት ብዕጽፍታት ይበዝሕ። 
ኣሉታዊ ኣተሓሳስባ እንተ ተቐልቂሉና 
ከነማርር፡ ክንወቅስን ከነካፍእን ኢና ንጓየ። 
ከምዚ ዝመስል ስምዒት ክቕልቀለና እንከሎ 
እምበኣር፡ ብዝተኻእለ መጠን ጽቡቕ 
ነገራት ክንዝክርን ንመጻኢ ጽቡቕ ነገር 
ክንሓስብን ከም ዘለና ምዝካር ኣድላዪ እዩ። 
ኣሉታዊ ኣተሓሳስባ እንተ ተቐልቂሉና፡ ካብ 
ሕሉፍ ሐሕማቑ ጥራይ ከም ንዝክር እዩ 

ዝገብር። ነዚ ብኣጋኡ ብምስትውዓል ንነብስና 
ክንመልሳን ነቲ ግናይ ሓሳባት ከነወግዶን 
ክንጽዕር ኣለና። ካልእ መለለዪ ናይ ኣሉታዊ 
ኣተሓሳስባ ከኣ፡ ጉድለታትካ ጎሲኻ ኣበራት 
እንዳማትካ ምጉላሕ እዩ። ነፍስኻ ክትእርምን 
ከተማዕብልን ኣብ ክንዲ ምፍታን ብፍሽለትካ 
እትወቕሶን ድኻማትካ እተላግበሉን ወገን 
ከም ተናዲ ይገብረካ። ካብ ጌጋኡ ዘይመሃርን 
ሕጽረታቱ ከለሊ ዘይክእልን ሰብ ክዕወት 
ስለዘይክእል ከኣ ኣሉታዊ ኣተሓሳስባ 
ዘለዎም ሰባት ፍሹላት ይዀኑ። እቲ ናይ 
ምምራርን ምውቃስን ዝንባለ ካብ ንሰባትን 
ኣብ ከባቢኦም ዝርከቡ ነገራትን ሓሊፎም፡ 
ንዓለም ብዓለማን ንህይወት ብምሉኣን ከም 
ዝወቕስዋን ዝጸልእዋን ይገብሮም’ሞ፡ ብዛዕባ 
ብዓቕሞም ክፈትሕዎ ዘይክእሉ ነገራት 
መወዳእታ ኣብ ዘይብሉ ምህውታት 
ግዚኦም የባኽኑ። ከም ውጽኢት ናይቲ ካብ 
ዓቕሞም ወጻኢ ዝዀነ ነገራት ምሕሳብ ከኣ፡ 
ነብሰ ምንእኣስን ነብሰ ወቐሳን የማዕብሉ። 
እዚ ከኣ ባዕላቶም ዝፈጠርዎ ዘይቅኑዕ 
ምስልታት ከም ዘሸግሮም ይገብሮም። “እከለ 
ኣይፈትወኒን እዩ” “እከሊት ትንዕቀኒ 
እያ” “ኣነ ዕድል የብለይን” … ወዘተ 
ዝብሉ መመሊሱ ዘዳኽሞምን ዘናሽዎምን 
ምስልታት የማዕብሉ። ከም ውጽኢቱ ድማ 
ዘየፍቱ፡ ዘንዕቕን ዘዋርድን ህይወት ይነብሩ። 
እዚ ኸኣ ግዳያት ዘይተደልየ ጸቕጥን 

ተበሃጊ ወዲ ብዓይኒ ጓል-ኣንስተይቲ
• ቅንዕና ዘዘውትር - ቅንዕና ሓደ 

ካብ’ቶም መሰረታውያን ክብርታት ደቂ-
ሰብ ደኣ ይኹን’ምበር፡ ኣብ ኣዒንቲ ጓል-
ኣንስተይቲስ ሕልፊ ኣለዎ። ንድሌታት 
ደቂ-ኣንስትዮ ኣተኲሮም ካብ ዝተገብሩ 
ብዙሓት መጽናዕትታት፡ ንጓል-ኣንስተይቲ 
ከየድረረ ካብ ዘሕድራ - ሓሶት ዝዛረባ 
ዝያዳ ከምእትጸልእ እዮም ዝነግሩ።
• ዝጻወትን ዝዋዘይን - መብዝሕትአን 

ደቂ-ኣንስትዮ ፈኮስቲ ዕላላት ዝያዳ ካልእ 
ባህ ከምዝብለን እዩ ዝግለጽ።
• ምሉእ ፍሽኽታ ዘዘውትር - ሓይሊ 

ፍሽኽታ ክሳብ ክንደይ ንሓሳባትን 
ኣረኣእያታትን ሰባት ክቕይር ከምዝኽእል 
ዝተፈልጠ እዩ። ብኡ መጠን ምሉእን 
ሓቀኛን ፍሽኽታ ዘዘውትር ወዲ - ኣብ 
ቅድሚ ጓል ኣመና ከምዝበሃግ እውን 
ይፍለጥ።
• በሊሕን ፈላጥን - መብዝሕትኡ እዋን 

ደቂ-ተባዕትዮ ብዛዕባ ዝፈልጥዎ እዮም 
ክዛረቡ ዝደልዩ። ደቂ-ኣንስትዮ ድማ 

ክሰምዓኦ ጽን ይብላ፣ ዕላል ፈውሲ ናይ 
መብዝሕተአን ደቂ-ኣንስትዮ እዩ፡ ፍልጠት 
ዝተሓወሶ ዕላል እንተኾነ ድማ መሊሱ 
ረጐደ።
• እወታዊ ኣተሓሳስባ ዘለዎ - 

መብዝሕተአን ደቂ-ኣንስትዮ ስለምንታይ 
ብዘየገድስ እወታዊ ስምዒታት እየን 
ዝብህጋ። ኣሉታዊ ኣረኣእያታት ይኹን 
ስምዒታት እናፈጠረ ምስ ዘሕዝናን 
ዘጨንቓን ወዲ ግዜ ከተሕልፍ እትጽመም 
ጓል የላን እንተተባህለ ምግናን ኣይኮነን።
• ሓቀኛን እሙንን፦ ጓል-ኣንስተይቲ ኣብ 

ወዲ ተባዕታይ ቀንዲ ከተንጸባርቖ እትደሊ 
ባህርያት፡ ሓቀኛነትን እሙን ምዃንን 
እዩ። መታለልን ዘየተኣማምንን ብፍጹም 
ኣይትደልዮን እያ። ከምዚ ዓይነት ባህሪ፡ 
ንዝምድናታት ብኣሉታ እዩ ዝጸልዎ።
• ኣብ ነብሱ ዝኣምን፡- ኣብ ገዛእ-

ርእሱ ኣሚኑ ዝምልስን ዘዕልልን ወዲ 
ብመብዛሕትአን ደቂ ኣንስትዮ ተደላዪ 

ምስ ስጋ ተመቲሩ ምስ እንውሕጦ’ውን 
ምስ ዘዝኣተወ መግቢ ስርዓተ ምሕቃቕ 

እናተኻየደሉ ይቕጽል’ምበር ፈጺሙ 
ኣይሓቅቕን’ዩ። ስለዚ ማስቲካ ክሓቅቕ 
ዘይክእል ብምዃኑ’ዩ ምውሓጥ ጽቡቕ ከም 
ዘይኰነ ክኢላታት ዝገልጹ።

ሎሚ ኣብ ERI-TV 

ሰዓት  መደብ

12፡00  ሃገራዊ መዝሙር
12፡02  ዕላል ተመኩሮ
12፡30   ዜና ትግርኛ
12፡50  ዜና ስፖርት
12፡55  ካብ ዞባታት
13፡30   ዜና ዓረብ
13፡45  ደባይዋ  ቀጥታ
15፡30  ቀስተ ድሕነት
16፡00  ሞዛይክ 1ይ ክፋል
17፡00  ዜና ትግርኛ
17፡15  ደርፊ
17፡30  ዜና ዓረብ
17፡45  ሞዛይክ 2ይ ክፋል
19፡30  እትመት
20፡00 ዜና ትግረ
20፡15 ቴራብ 
21፡00 ዜና ትግርኛ
21፡25 ርእይቶ ህዝቢ ብዛዕባ በርሀ በዓል 
        ርስቲ
22፡00   ዜና ዓረብ
22፡10 ኢድኣት
22፡30 ዜና እንግሊዝ
22፡40 እንዳ ዝማም

እዩ። ቀልባዕባዕ በሃሊን ባህ ዘየብል ዕላላት 
ዘዘውትርን ግን፡ ብደቂ-ኣንስትዮ ዘይምረጽ 
ምዃኑ እዩ ዝንገር።
• ፈቃር፦ ልዕሊ ዅሉ ደቂ-ኣንስትዮ 

ዘፍቅረንን ዘኽብረንን ወዲ-ተባዕታይ እየን 
ዝብህጋ።

ሕማማትን ይገብሮም። ኣብ መወዳእታ እቲ 
ንኻልኦት ምውቃስን ምጽላእን ነብሶም’ውን 
ከም ዝጸልኡ ይገብሮም። ህይወት 
ውጽኢት ኣተሓሳስባና ምዃና ተረዲእና፡ 
እወንታዊ ኣተሓሳስባ ምዅስኳስ እምበኣር 
ንኣማራጺታትን ተኽእሎታትን ዘይግደፍ 
ምርጫ ህይወትና ክኸውን ይግባእ።



ሓዳስ   ኤርትራ

ወዘተረፈወዘተረፈወዘተረፈወዘተረፈ
መም/ዮናስ ሃብተ መም/ዮናስ ሃብተ 

ጸጋ ሰሓቕ
= “ንሰብ ምስናዕ (ሞዲፊካረ ምግባር) 

ይከኣል ነይሩ እንተዝኸውን፡ ብሞዲፊካረ 
ገይረ እዝኑ ናብ ትሽትሹ ምቐየርኩዎ።”
- “ስለምንታይ?”
= “ትርጉም ናይ’ቲ ዋዛ ስለ ዘየስሕቖሲ፡ 

ድምጺ ናይ’ቲ ዘረባ ዝፈጠሮ ምንብድባድ 
- ኣብ እዝኑ ‘ሕንቲኽቲኽ’ ኢሉ 
እንተኣስሓቖ።”
== == ==
ብዋዛ ዘይስሕቕ ሰብ፡ እቲ ዋዛ 

ስለዘይርደኦ ጥራይ ዘይኮነስ፡ እቲ ዋዛ 
ስምዒት ስለዘይፈጠረሉ ክኸውን ይኽእል 
እዩ። ይመልከትካ ኣይመልከትካ፡ ይጥቀም 
ኣይጥቀም ንኹሉ ዝተዘርበ ዘበለ ዘረባታት 
ብዕቱብ እናረኣኻ ንኣእምሮኻ ኣብ ዘየድሊ 
ጭንቀት ካብ ምእታው ግን - ጸጋ ሰሓቕ 
ዝመስልዎ የለን። ካልእስ ይትረፍ ንስለ’ታ 
ሰናይ ጥዕናኻ እኳ። 
ገሊኦም ሰባት ኣለዉ፡ ገና ከይተዛረብካ 

ከለኻ ዝስሕቁልካ። ገሊኦም ድማ ኣለዉ 
- ክትዋዘ ኢልካ ተዛሪብካዮም ከተብቅዕ፡ 
ይትረፍ ክምስ ክብሉ ተገምጢሎም፡ 
“ሕሙም ድዩ ጥዑይ!?” ብዝዓይነቱ 
ኣጣምታ ዝጥምቱኻ። ገሊኣቶም ድማ፡ 
ዋዛ ከም ምዃኑ እናፈለጡ፡ እሞ ድማ 
ሰሓቕ መጺእዎም እናሃለወ ነቲ ሰሓቖም 
ብውሽጢ ዓፊኖም፡ “እዚኸ ኣርኪቡ ድዩ?” 
እናበሉ ከም ጽልሙት ክራማት ጉሪምሪም 
ዝብሉልካ። 
ይዝከረኒ ሓደ ግዜ፡ ‘The power of int-

tenttiont’ ኣብ እትብል መጽሓፍ፡ “ህጻናት 
ኣብ ዝጻወትሉ ቦታ ከይድካ ነቶም ዝጻወቱ 
ህጻናት ምዕዛብ፡ ጭንቀትን ጸቕጢ ኣእምሮን 
የጉድል።” ዝብል ጽሑፍ ኣንቢበ ነይረ። 
“ህጻናት ኣብ ዝጻወትሉ ቦታ ከይድካ እሞ 

ነቶም ኣብኡ ዝጻወቱ ህጻናት ተዓዘቦም፣ 
እቶም ህጻናት ኩላቶም እዮም ዝስሕቁ። 

ከም ብ’ዋዛ

“እንታይ ተረኺቡ?” እንተ ኢልካ’ኸ፡ 
ምንም! ከም’ቲ፡ “ንሓጐስ እዚ ዝበሃል ፍሉይ 
ምኽንያት የብሉን። ሓጎስ ግን፡ ምኽንያት 
ናይ ኩሉ ነገር እዩ” ዝተባህለ፡ ክስሕቁ 
ስለ ዝደለዩ ጥራይ። ኣይገርመኩምን! 
ንሕና ዓበይቲ ኣንቢብና ዘይተማሃርናሉን 
ዘይተጠቐምናሉን ንሳቶም - ከየንበቡ 
ይጥቀምሉ።

እቶም ህጻናት ብሓመድ ክገጫጨቡ፡ 
መጻወቲ ክመናጠሉ፡ ኣብ ሰለል ኮነ ኣብ 
ሸተት መስርዕ ክሕዙ ክብሉ፡ ወዲቖም 
ኣውዲቖም፡ ደፊኦም ተደፊኦም ኣብ 
ኩሉ ሰሓቕ። ዕማኾ ሑጻ ኣብ ኢዶም 
እንተደኣ ሓፊሶም፡ ነዛ ዓለም ኣብ ኢዶም 
ከም ዝጨበጥዋ፡ ኣብ ዓለም ኣሎ ዝበሃል 
ኣድላዪ ነገር ኣብ ኢዶም ዝተቖጻጸሩ 
ኮይኑ ይስመዖም እሞ፡ “ካዕ! ካዕ! ኪር! 
ኪር! ክርትም!” ኢሎም ይስሕቁ። እሞ 
ድማስ ብጓህማመ-ማህማምን ሸራፍ-
መራፍን ኣስናኖም። እዚ ምስ ረኣኻ ሽዑ 
-  ሕንጫላት ህጻናት፡ እሞ ድማ ምንም 
ስኒ ዘይብሎም፡ እሞ ድማ ምንም ክሳብ 
ክንድኡ ከተሕጉስ እትኽእል ነገር ከይሓዙ፡ 
ክሳብ ክንድኡ ክስሕቁ ርኢኻ፡ “ሰሓቕ 
ኣብ ደርጊ-ስኒ ኣይኮነን - ኣብ ልቢ እምበር፣ 

ሰሓቕ ኣብ ጽባቕ ኣስናንን መኻፍቲ ኣፍን 
ኣይኮነን - ክስሕቕ ኣብ ዝተቐረበ ክፉት 
ልቢ እምበር!” ትብል። 
ትውስኽ ድማ፡ “እዞም ጓህማማት 

ምጭዋት ኣስናን ህጻናት እኳ፡ ዋላ ሓንቲ 
ዝሓዝዎ ነገር ዘይብሎም ክነሶም ክሳብ 
ክንድ’ዚ ዝስሕቁስ፡ ንሕና ዓበይቲ ሰብ 
ኣስናን፡ ናይ ልቢ ካዕ! ካዕ! እንተ ተረፈናስ፡ 

ናይ ልቢ ክምስ ክጠፍኣና!” እናበልካ 
ምስትምሳልካ ትቕጽል። ከም’ቲ ብሕልሚ 
ድዩ ብጽሑፍ አበይ እየ ርእየዮ እንድዒ፡ 
“ኣስናንና ንመመንጨቲ ጥራይ እምበር፡ 
ንመስሓቒ ክንጥቀመሉ ብዘይምኽኣልና 
ትሓዝን።  
ኣነ ንባዕለይ ከምኡ ምዃኑ ካብ 

ዝተረዳእኩሉ ግዜ ጀሚረ፡ ምስ ህጻናት 
ምውዓል እዩ ደስ ዝብለኒ። ምስ ህጻናትን 
ንህጻናትን ምስራሕ ድማ፡ ሕልፍ ዝበለ 
ባህታ ይፈጥረለይ። እቲ ቅድሚ ሕጂ ኣብ 
ጋዜጣ ሓዳስ ኤርትራ፡ “ዓምዲ ሰንበት ምስ 
ቈልዑ” እናኣዳለኹ እንከለኹ ዝፈጥረለይ 
ዝነበረ ባህታ፡ ንኣብነት ክሳብ ሕጂ ብናፍቖት 
እዝክሮ።  
ጌጋ ይኽለኣለይ እምበር፡ ኣብ ዓለም 

ዛጊት ክልተ ዓይነታት ሰሓቕ ከም ዘሎ 

እዩ ተመዝጊቡ ዘሎ። ናይ ሓጐስ ሰሓቕን 
ናይ ጓሂ ሰሓቕን። ብወገነይ ግን፡ ሰልሳይ 
ዓይነት ሰሓቕ እውን ኣሎ - ናይ ሓሶት 
ሰሓቕ እብል። ካብ’ቲ ናይ ጓሂ ሰሓቕን 
ናይ ሓሶት ሰሓቕን የድሕነና! እዚ 
ሕጂ እነዕልለሉ ዘለና ናይ ሓጐስ ሰሓቕ 
እንተዘይህሉ ነይሩ ድማ፡ ጸቕጢ ኣእምሮን 
ንሱ ዘስዕቦ ስጋዊ ሕማማትን ምበዝሐ። 
ዕድመ ንጸጋ ሰሓቕ!
ኣብ’ዚ ሎሚ ንመስሓቓት እናደሃለ ሰሓቕ 

ዘጉድል፡ ኣንጻር ሰሓቕ ዝዓለመ ዝመስል 
ዘረባታት ትሰምዕ ኢኻ። ሰባት ተማዊትካን 
እንዳ ዘይእቶ ኣቲኻን ብዘምጻእካያ ሰሓቕ 
- ክስሕቁልካ እናተጸበኻ? ንሳቶም ብኣንጻሩ፡ 
“መስሓቕ!” እትብል ናይ ምንሻው ዘረባ 
እናኣምጽኡ ክድህሉኻ ይፍትኑ። ኣብ’ዚ 
ቀረባ እዋን እዩ - ክልተ መንእሰያት ባህሪ 
ዕድመኦም ኮይንዎም ዓው ዓው ኢሎም 
ክዛረቡ ጸኒሖምስ፡ ሓዲኦም ጽብቕቲ ዋዛ 
ተዛሪቡ። ሽዑ ኣነ’ኳ ንእግረይ-መንገደይ 
ሰሚዐዮም ንእግረ-መንገደይ ስሒቐስ እቲ 
ምእንታኡ ተባሂሉ ዋዛ ዝተዘርበሉ ሰብ 
ግን፡ ኣብ ክንዲ ተራባሒ ናይ’ታ ዋዛ ኮይኑ 
ብሰሓቕ ነብሱ ዝፈቅድ፡ “ኣሞ ሕጅስ 
ተዋዚኻ ዲኻ ለዚኻ!?” ብምባል - ንዋዛ 
ናይ’ቲ ብጻዩ - ብናቱ ናብ ጸርፊ ዝኸደ ዘረባ 
ከህስሶ ሰሚዐዮ።  
ቀደም ኣብ ግዜ መግዛእቲ ደርግ እዩ 

- ዓስራይ ክፍሊ እናተማሃርና እንከለና፡ 
ኣሸብር ዝበሃል ኢትዮጵያዊ ናይ ጂኦግራፊ 
መምህር ነይሩና። ፈጺሙ ኣይምህረናን 
እዩ። ኣብ ምንታይ እዩ ዝሓድር ነይሩ 
እንድዒ - ኩሉ ግዜ’ዩ ትኽስ ዝብል። እትው 
ኢሉ፡ “በብሓደ እናወጻእኩም መጽሓፍ 
ኣንብቡ!” ይብለና እሞ፡ ንሕና ከነንብብ 
እንከለና - ንሱ ርእሱ ኣብ ጠረጴዛ ደፊኡ 
ጉዳይ ምትኻሱ ይገብር። እንታይ ኢኻ 
ተንብብ ዘለኻ ፈጺሙ ኣይሰምዓካን እዩ። 
ደሃይ ተመሃሮ ምስ ኣቋረጸ ግን፡ እቲ ከንብብ 

ዝጸንሐ ወዲኡ ኣሎ ካብ ዝብል ግምት፡ 
ብቋንቋ ምሓርኛ ገይሩ - “ኣጣቕዑሉ! 
ኣጣቕዑሉ!” ይብል።
ኣቐዲሙ በብቑጽርና ሓደ ድሕሪ እቲ 

ካልእ ክንስዕብ ብዝሓበረና መሰረት፡ ካልእ 
ሰብ ሓንቲ ሕጡበ ጽሑፍ የንብብ። ንሱ 
ድማ ከም ኣመሉ ደምበርበር እናበለ 
- “ኣጣቕዑሉ! ኣጣቕዑሉ!” ምባል 
ይቕጽል።
ነዚ ዘስተውዓለ ሓደ ተመሃራይ ሓደ 

መዓልቲ ታርኡ ኣኺሉ ጆግራፍ ከንብብ 
ወጽአ’ሞ - “ዒራ እቲ መምህር ትግርኛ 
ኣይሰምዕን እዩ ካብ ዝብል ሓሳብ፡ 
“ትርእይዎዶ ኣለኹም እዚ መምህር፡ 
ብዕድልና ክጻወት ድዩ መጺኡ ዋላስ 
ክምህር?
ሕጂ ረኣይዎ - ኣነ እዛ ንዓኡ እትጸርፍ 

ግጥሚ እንድየ ኣንቢበ፣
ንሱ ግን፡ እንታይ ከም ዝበልኩ እኳ 

ከይሰምዐ፡ 
‘ኣጣቕዑሉ! ኣጣቕዑሉ!’ ክብልዩ 

ከይሓፈረ” በለ።
ኩላትና ካዕ-ካዕ ኢልና ክንስሕቕን፡ 

ምምህር ኣሸብር ካብ ትኽሱ ክበራበርን፡ 
ብቛንቋ ኣምሓርኛ ገይሩ - ‘ድምቕ ዝበለት 
ጣቕዒት! ድምቕ ዝበለት ጣቕዒት!!” 
ክብልን ሓደ ኮነ። 
ብድሕር’ዚ እቶም ተረጋማት ተማሃሮ፡ 

መምህር ኣሸብር ገዲፎም እንታይ እናበሉ 
ክጽውዕዎ ጀሚሮም እመስለኩም - 
መምህር ኣናውንሰር።
ብዝኾነ ሰሓቕ ንጭንቀትን ንጸቕጢ 

ኣእምሮን የጉድሎ፡ ንሕውነት የደልድሎ፡ 
ናይ ስራሕን ናይ ምብህሃልን ባይታ 
ይፈጥር፡ ንማሕበራዊ ህይወት የመቅር፡ ነቲ 
ሰሓቓይ ጥዑይን ሕጉስን ነቲ መስሓቕ 
ድማ ተፈታውን ተበሃግን ይገብሮ። 
ጸጋ ሰሓቕ ንኹራን ባእስን የዝሕሎ፡ ጸጋ 

ሰሓቕ ንሓሳባት የመቅሮ፡ ጸጋ ሰሓቕ ንእዝኒ 
ሰማዒ ንምስማዕ ድልው ይገብሮ እዩ እሞ፡ 
ጸጋ ሰሓቕ  ይሃበና!!

ዕድለኛ ኢኻ!ምሉእ መዓልቲ ኣብ ገዛ እንተውዒልካ 
ከም’ዚ ስልችውችው ይብለካ እንድዩ - 
ሰልችይኒ። ሽዑ ኣየርእየለይ፡ “ቁሩብ ዘወር-
ወር ክብል” ብምባል፡ ጫማይን ክዳውንተይን 
ቀያይረ ክወጽእ ተበጊሰ። እንተኾነ፡ ዕድል 
ኣይገበርኩን፡ ጁባይ ስኢነዮ። ስኢነዮ እውን 
ኣይኮንኩን፣ ኣቐሚጠዮ እውን ኣይነበርኩን። 
እንታይ ደኣ ኣብ’ቲ ቅድሚኡ ዘምሰኹዎ 
ቦታ ገዲፈዮ። ቁሪ ድማ እዩ ነይሩ፡ መዓት 
ቈሪ። ከምዚ ከማይ እንተኾይንኩም ኣብ ግዜ 
ቁሪ ብዘይ ጁባ ምውጻእ ከቢድ እዩ። ናበይ 
ናበይ ኢለኸ ክወጽእ። ኣማራጺ ኣይነበረንን 
- ነተን ክወጽእ ኢለ ለቢሰይን ዝነበርኩ 
ከምተን ኣተኣታትዋአን ገይረ ኣውጺአየን። 
“ቡን ደኣ ዘይትገብርልና!” ኢለ ብቡን 
ከየማሲ - ስኞራ ኣይነበረትን። ጁባይ ክስእኖ 
እንከለኹ ጠባየይ ጽቡቕ እንድዩ ዝኸውን 
- ጠባይ ገይረ፡ ሰላሕ ኢለ ናብታ ሸልፈይ 
ከይደ ሓንቲ መጽሓፍ ሒዘ ኮፍ ኢለ። 
“ዕድለኛ ኢኻ!” ኢሉ ጀሚሩ እቲ ጸሓፊ።
“ብዘይ ጁባስ እምበኣር ዕድል ኣላ እያ!” 

ብውሽጠይ። 
“ዘለኻዮ ግዜ...” ቀጺሉ’ቲ ጸሓፊ። 
“ዘለኹዎ ግዜ ደኣ ጉማማ!” ኣነ ድማ። 

ሓቀይ እየ ከኣ። ምኽንያቱስ ጁባ ክህልወኒ 
እንከሎ’ኳ እሓይሽ እምበር፡ ብዘይ ጁባ ከማይ 
ዝጉምም የለን። 
እቲ ጸሓፊ ቀጸሉ - ከም’ዚ እናበለ፡ “ዕድለኛ 

ኢኻ፣ ዘለኻዮ ግዜ ኣብ ታሪኽ ደቂ-ሰብ 
ተራእዩ ዘይፈልጥ ነዊሕ ናይ ዕድመ ጸጋን 
ጽቡቕ ኣካላዊ ብቕዓትን ክትውንነሉ 
እትኽእል ግዜ እዩ።
“ዕድለኛ ኢኻ፣ ዘለኻዮ እዋን ምቾት 

ክስተማቐሮ ዝኽእል ምቹእ እዋን እዩ። 
“ዕድለኛ ኢኻ!!! ሰማንያ ወይ ቴስዓ 

ዓመታት ብጥዕና ክትነብር እንተ ደሊኻ፡ 
ክእለት ኣነባብራኡ ደኣ ከኣሎ’ምበር፡ ሜላን 
መሳለጥያን መሊኡ እዩ። 
“ዕድለኛ ኢኻ፣ እዘን ቀጺለን ዘለዋ ሰለስተ 

ሓጸርቲ መንገድታት ጥዕና እንተ ሒዝካ 
ጥዕናኻ ኣብ ምሕላው ዘለካ ንቕሓት ዝበለጸ 
ክኸውን እዩ። ትሕዘኒዶ ኣለኻ!?” ዘረባኡ 
ኣቋሪጹ ዝሓተተኒ መሰለ።  
“እወ!” ኢለዮ ቅልጥፍ ኢለ። ኣብ 

ምንታይከ ይተኣቶ!? ሓቂ እሓይሽ ኣብ’ቲ 
ፈለማ ደኣሉ ቀጨውጨው ኢሉኒ ነይሩ 
እምበር፡ ደሓርስ ፈትየዮ ነበርኩ ንዕላል 
ናይ’ቲ ጸሓፊ። 
ደሓር ከኣ ከም’ቲ፡ “ጥዑም ዘየውሪ 

ዝፈትዎ የለን” ዝበሃል፡ ጽቡቕ ዝዛረብ’ውን 
ዝጸልኦ የለን እሞ፡ ምንባበይ ቀጺለዮ 
ስለዝነበርኩ፡ እነሆ እቲ ዕላል ክቕጽለልኩም። 
“ክብደት ኣካላትካ ተቖጻጸር!” ኢሉኒ።
“እዋእ ፍኹሰት ኣካላትካ ተቖጻጸር! ክብል 

ድዩ?” ኢለ ኣነ ድማ። ደሓር ግን፡ “ደሓን 
ሓልቃም ምዃነይ ኣይርእየንን ስለዘሎ እዩ።” 
ብምባል -“ሕራይ! ግን ከኣስ... ስለምንታይ?” 
ኢለዮ። 
“ወትሩ ቅጥን ዝበለን ቅርጡውን ኣካላት 

እንተደኣ ሃልዩካ፡ ጥዕናኻ ዘማትእ ስለዘይብሉ። 
እዚ ንምግባር፡ ማለትሲ ካብ ሕማም ርጉዲ 
ዝሃደመ ቀጢን ኣካላት ንክትውንን ድማ፡ 
“ውሑድ ብላዕ’ሞ፡ ብዙሕ ከኣ ተንቀሳቐስ።” 
እትብል ብሓሙሽተ ቃላት ዝቖመት 

ቀላል መምርሒት ኣላትካ።”
ብዘይ መምርሕን ብዘይ ኣፍልጦን፡ 

ብግርህነተይ ድዩ ብጥምየተይ ድሮ ንቕጥኒ 
ኣካላት ወኒነዮ ስለዝነበርኩ፡ ሓቂ ትሓይሽ 
ተኸይፈ። 
ንሱ - ውሽጠይ ዝሰምዐ ክመስል፡ “ብዙሕ 

ምብላዕ’ኳ እንቋዕ ኣይኮነ እምበር፡ ውሑድ 
ምብላዕ ደኣ ኩሉ ሰብ ኣኣብ ጁባኡ፡ ኣኣብ 
ከባቢኡ፡ ኣኣብ ናብራኡ ብቐሊሉ ክረኽቦ 
ዝኽእል ተረካባይ ነገር እንድዩ” ትብል 
ትህሉ ኢኻ። እንተኾነ ግን ውሑድ ምብላዕ፡ 
ተረካባይ ደኣ’ምበር ብቐሊሉ ተኸኣላይ 
ከይመስለካ። ሰብ ብባህሪኡ ምስ ብልዒ 
ጥብቕ ዝበለ ፍቕሪ ስለዘለዎ። ስለ ዝጠመየ 
ዘይኮነስ ክበልዕ ስለዝደለየ ድማ እዩ ዝበልዕ። 
ስለዚስ ኣብ’ዚ፡ ናይ ግድነት ውሑድ ናይ 
ምብላዕ ድሌት - ብኻልእ ኣዘራርባ ብዙሕ 
ናይ ዘይምብላዕ ድሌት ክህልወካ ኣለዎ 
ማለት እዩ። 
“ሒዝካኒ ዲኻ ናብ ካልእ ክሓልፍ?”
“ሕለፍ ጥራይ!”        
“ዝተመጣጠነ መግቢ ተመገብ። ቀደም 

እቲ ቀንዲ ምንጪ መኣዛታት፡ እንታይ እዩ? 
እንተተባሂሉ - ‘ማይ፡ ፕሮቲን፡ ካርቦሃይድሬት፡ 
ስብሒ፡ ቫይታሚንን ማዕድናትን” ይበሃል 
ነይሩ ሓቀይ!?”
“ዋላ ሎሚ...!!” ህውኽ ኢለ መሊሰሉ።
“ኖኖ ኖኖ ሎምስ ከምኡ ኣይኮነን። ሎሚ፡ 

እቲ ቀንዲ ምንጪ መኣዛታት መግቢ፡ 
ብሉጽ ኮይኑ ግን ከኣ ውሑድ ምብላዕ እዩ።
“ስለ’ዚ፡ ስብሒ ንዘይድርቡ ፕሮቲናት፡ 

ፍረታትን ኣሕምልትን ዝውቱራት 
መግብታትካ ግበሮም። ልስሉስ መስተ፡ 
ውጽኢት ስርናያዊ ሓርጭ (ፊኖ)፡ ሽኮራዊ 
መግብታት፡ ካብ ልክዕ ዝሓለፈ ጨው 
ኣይተዘውትር። ካብ ኣብ መዓልቲ ሰለስተ 
ግዜ ዓቕልኻ ክሳብ ዝጸበካ ምምጋብ፡ 
ኣብ መዓልቲ ሓሙሽተ ግዜ ቅልል ዝበለ 
ኣመጋግባ ይምረጽ። ሽዑ ከም’ቲ፡ “ጥዕናካ 
ኣብ መኣድኻ!” ዝበሃል ኣዘራርባ፡ ንስኻ 
ንኣመጋግባኻ ክትቆጻጸርን ክትመልኽን 
እንተደኣ ክኢልካ፡ ንእግረ-መንገድኻ ካልኦት 
ንጥዕና ጎዳእቲ ዝኾኑ ሕማቓት ኣመላት 
ንምቁጽጻር ዝቐለለ ይኾነልካ። ግቡእ 
ምንቅስቓስ ኣካላት ከኣ ኣዘውትር።” 
“ምንቅስቓስ ደኣ፡ እዚ’ኳ ሓደ-ሓደ ግዜ 

ጁባና እናሰኣንናዮ ኮይንና እምበር ከማና 
ዝንቀሳቐስ መዓስ ኣሎ።”
“ብዘይ ጁባ’ምበር!”
“ብዘይ ጁባ ደኣ ከመይ?”
“ግቡእ ምንቅስቓስ፡ ብገምጋም 200 

ደቓይቕ ኣብ ሰሙን ወይ 30 ደቓይቕ 
ኣብ መዓልቲ ንእንገብሮ ምንቅስቓስ እዩ 
ዘመልክት። ኩሉ ንጥዕናኻ ኣድላዪ እዩ 
ዝበሃል ምንቅስቓስ፡ ኣብ ሰሙን ካብ 3 ክሳብ 
5 መዓልታት፡ ካብ 30 ክሳብ 60 ደቓይቕ 
ብእግርኻ ብምጉዓዝ ጥራይ ክትረኽቦ 
ትኽእል ኢኻ።”
“ኣሃ...!  እዚ ደኣ’ሞ ዳርጋ ከም’ዚ፡ ‘ዙር 

ከም ዕቡድ - ወይ ዝወደቐ ትረክብ ወይ 
ሓኽሊ ትረክብ!’ ዝበሃል ምስላ እንድዩ።”
“እወ ግን ከኣ ይበሃል ደኣሉ’ምበር፡ ሓኽሊ/

በትሪ ዲኻ ክትረክብ ወይ ዝወደቐ ኢኻ 
ክትረክብ - ብዙሕ ርጉጽ ኣይኮነን። እንተ 

ተንቀሳቒስካ ጥዕና ከም እትረክብ ግን፡ ብስነ-
ፍልጠት ዝተረጋገጸ ነገር እዩ። ትሕዘኒዶ 
ኣለኻ?
“ኣዚኻ ግዱስ እንተደኣ ኮይንካ ድማ፡ 

ልክዕ ከም’ቲ ንዕላልን ንካልእ ማሕበራዊ 
ነገራትን ምስ ሰባት ክትራኸብ እትውዕል፡ 
ኣብ ጋንታ ተጠርኒፍካ ካብ’ዚ ንላዕሊ 
ዝኸይድ ምንቅስቓስ ክትገብር ትኽእል 
ኢኻ። ካብ’ዚ ሓሊፉ ኣብ ማእከል ስፖርት 
(ጂምናዝዩም) ከይድካ እንተሰራሕካ እውን 
ዝበለጸ ይኸውን።
“ምኽንያቱስ፡ ኣብ’ቲ ክትበጽሖ ደሊኻ 

ዘለኻ ዕላማ ክትበጽሕ እንተ ደሊኻ ናይ 
ግድን እዩ ጥዕናኻ ክትሕሉ ከገድሰካ። 
ደሓር ከኣ ይትረፍ’ዶ ንስኻ ስጋ-ለበስ 
ሰብ፡ እታ ሓጺን-ለበስ መኪና እውን 
እንተዘይጥዕያ፡ ናብ’ቲ ክትበጽሖ ዝተበገሰካሉ 
ቦታ ከተብጸሓካ ኣይትኽእልን እያ።  
ዘረባዶ ኣብዚሔልካ ሓቀይ? ደሓን 

ከሕጽረልካ። ንስኻ እንተ ጥዒኻ ጥራይ 
ኢኻ ጥዕና ሓሳባትካ፡ ጥዕና ሸቶታትካን 
ጥዕና ክብርታትካን ክትሕሉ እትኽእል 
እሞ፡ በዚ ክንርእዮ ዝጸናሕና ዝርከብ ጥዕናኻ 
ናይ ምሕላው መንገዲ ስለ ዝረኸብካ፡ ሕጂ 
እውን ዕድለኛ ኢኻ!!” 
“ዕድለኛ እንተበሉኻ’ኸ! በዚ ሓደ ነብሰይ 

ኣዕሪፈ፣ በቲ ካልእ ድማ ንህይወተይ ዝጠቅም 
ሓበሬታ ሓንፊፈ።”
“ብትኽክል ተረዲእካኒ ኣሎኻ -  

ወደሓንካ!!”
“ደሓን ይሃብካ!!” 
ተፈላሊና።

ምልክታምልክታምልክታምልክታምልክታምልክታምልክታምልክታ
8 ታሕሳስ 2023 - ገጽ 6 መበል 33 ዓመት ቁ.85

ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

Vacancy announcement
    

Eritrea-Sichuan Mineral Construction 
Corp LTD. (ESMC) headquarter is inviting 
applicants for the following position for 

Asmara Copper-Gold Polymetallic Project. 

Position: Translator
Number: Required: 03
Contract Type: Indefinite
Place of Work: Asmara/ Emba Derho Site

1) Major Duties and Responsibilities

	 Translate project related bilingual (English-Chinese) docu-
ments.
	 Maintain translation database by using translation man-

agement software.
	 Provide quality assurance for the translation process.
	 Resolve issues associated with translation, localization, 

and culture.
	 Engage with other departments to provide translation ser-

vices.
	 Convert text and audio recordings from one language to 

one or more others.
	 Ensure translated content conveys original meaning and 

tone.
	 Read given material and research industry-specific termi-

nology.
	 Prepare work related presentations.
	 Proofread translated texts for grammar, spelling, and 

punctuation accuracy.
	 Follow up with internal team members and clients to en-

sure translation meets their needs.
	 Control the flow of documents through the office by main-

taining filing systems and organizing records.
	 Coordinate with other departments, the Employer, sub-

contractors, stakeholders to ensure that all documents are pro-
cessed quickly and accurately.
	 Communicate with the Employer to ensure that their needs 

are met throughout the process.
	 Review incoming documents to ensure they are complete 

and complying with legal requirements.

	 Maintain a database of all documents that have been sent 
out or received to ensure nothing has been missed.
	 Maintain an archive of all documents received for future 

reference.
	 Prepare and send out letters, notices, and other corre-

spondences.

2) Qualification and Other Skills  

Formal Education, 
Certifications or 
Equivalents

	 Bachelor’s degree or above 
	 Major in English, translation, in-

terpreting, communications or lin-
guistics, business administration, 
project management, internal trade, 
procurement or a related field.

Working Experience

	 Mminimum 4 years’ experience in 
translation field, document man-
agement preferably in mining or 
construction industry or project 
management.

Leadership 
Experience

	 Organization Skill
Be able to work under tight dead-
lines.
Be able to work with other transla-
tors.
Be able to organize files and infor-
mation in a way that makes it easy 
to find what is needed. 
Keep track of documents and en-
sures they don’t lose any important 
information.

Other skills and 
abilities

	 Fluent in source and target lan-
guage.
	 Proficiency in translation tools and 

software such as Trados. 
	 Knowledge of the translation pro-

cess, terminology, and localization 
techniques. 
	 Familiarity with localization guide-

lines and standards.
	 Excellent proofreading skills with 

the ability to identify grammar, spell-
ing, and punctuation errors.
	 Ability to convert written materials 

into a second language 
	 Excellent translation, writing, and 

communication skills.
	 Attention to detail: Have excellent 

attention to detail to ensure accu-
rately translate, record, and store 
all the information received. 

 
General Information and Other Requirement 

	 Place of Work:           Asmara Project Sites (Asmara/ Emba 
Derho)
	 Salary:                      As per Company salary scale

Additional Requirement for Nationals:
	 Having fulfilled his/ her National Service Obligation and Pro-

vide evidence of Release Paper from Ministry of Defense.
	 Present Clearance from current/ last employer or Unemploy-

ment card from Labor office.
	 Testimonial documents to be attached (CV, work experience 

credential, a copy of your National Identity card etc.)
	 Only shortlisted applicants will be considered as potential 

candidates for an interview.
	 Application documents will not be returned to sender.
	 All application should be sent through the post office.
	 Deadline for application; 05 days from the date of publication 

on the newspapers 

 Address: Please mail your application to;
                Eritrea Sichuan Mineral Construction CORP. LTD (ESMC)
               P.O. Box. 4832 Asmara, Eritrea   

Required to send a copy of their application to the 
following address 
                Mineral Resources Management, Department of Mines 
               P.O. Box. 272
               Asmara, Eritrea 

 Note to None Eritrean applicants:
               Please send a copy of your application to 
              Aliens Employment permits Affairs,
              P.O. Box 7940 Asmara, Eritrea 

ኮማዊ ቤት-ፍርዲ
ጸጸራት

ወ/ሮ ሳባ ተኽለሚካኤል ወልደየሱስ፡ በዓል-ቤተይ 
ሙሉጌታ ነጋሽ ፍስሃየ ስለዝተሰወአ፡ ንዓይ ናይ 
መጻመዲ መሰለይ ይተሓለወለይ፡ 5 ደቅና ድማ 
ወረስቲ ምዃኖም ይረጋገጸሎም ስለዝበለት፣ ዝቃወም 
እንተሎ፡ ን28/12/23 ኣብ ቤ/ፍ ይቕረብ።

 ኮማዊ ቤት-ፍርዲ መንደፈራ

ወ/ሮ ርግበ ደብሮም ፍስሃየ፡ በዓል-ቤተይ  
ኪዳነ ወልደገርግስ ዓጽሙ ስለዝዓረፈ፡ ንዓይ 
ናይ መጻመዲ መሰለይ ይተሓለወለይ፡ 5 
ደቅና ድማ ወረስቲ ምዃኖም ይረጋገጸሎም 
ስለዝበለት፣ ዝቃወም እንተሎ፡ ን2/1/2024 
ኣብ ቤ/ፍ ይቕረብ።

ስፖርትስፖርት
ተስፋልደት መብራህቱተስፋልደት መብራህቱ

ስፖርትስፖርት
8 ታሕሳስ 2023 - ገጽ 7 መበል 33 ዓመት ቁ.85

ሽልማት ብሉጽ ኣፍሪቃዊ ተቐዳዳማይ - 2023ሽልማት ብሉጽ ኣፍሪቃዊ ተቐዳዳማይ - 2023
 ንብሉጽ ኣፍሪቃዊ ተቐዳዳማይ ዝወሃብ 

ሽልማት ንምምራጽ 5 ኤርትራውያን 
ተቐዳደምቲ ከም ዝተረቝሑ ኣብ ናይ 
ትማሊ ሕታም ጋዜጣ ሓዳስ ኤርትራ 
ተኸታቲልኩም ነይርኩም። ኣብቲ ዓንቀጽ 
ተቐዳደምቲ ሄኖክ ምሉእብርሃን፡ ቢኒያም 
ግርማይን ኣማኑኤል ገብረእግዚኣብሄርን 
ኣብዚ ዓመተ ስፖርት ዘመዝገብዎ 
ውጽኢት ተዘርዚሩ ነይሩ። ንሎሚ ከኣ 
ተቐዳደምቲ ናትናኤል ተስፋጽዮንን 
ናትናኤል ብርሃነን ንዘካየድዎም 
ውድድራትን ዘመዝገብዎ ውጽኢትን 
ነቕርበልኩም። 
ኣባል ትሬክ ናትናኤል ተስፋጽዮንኣባል ትሬክ ናትናኤል ተስፋጽዮን
ናትናኤል ተስፋጽዮን ኣብ ምዝዛም 

ናይ ዝሓለፈ ዓመተ ስፖርት’ዩ ካብ 

ኢጣልያዊት ክለብ ድሮን ሆፐር 
ኣንድሮኒ ጂካቶሊ ናብ ኣመሪካዊት ክለብ 
ሊድል ትሬክ ተሰጋጊሩ። 14 ጥሪ ኣብ 
ኣውስትራልያ ኣብ ዝተኻየደ ናይ ሓደ 
መዓልቲ ውድድር ሽዋልበ ክላሲክ 
ብማልያ ትሬክ ናይ ፈለማ ውድድሩ 
ከካይድ እንከሎ መበል 32 ተርታ ሒዙ። 
ናትናኤል ካብ ኣውስትራልያ ከይወጸ 

ካብ 17 ክሳብ 22 ጥሪ ኣብ ዝተኻየደን 
ናይ ሓሙሽተ መድረኻት ጉዕዞ ዝነበሮን 
ሳንቶስ ቱር ዳውን ኣንደር እውን 
ተሳቲፉ ነይሩ’ዩ። ኣብ ናይ ግዜ መበል 14፡ 
ኣብ ናይ ነጥቢ መበል 25 ኣብ ናይ ዓቐብ 
ከኣ መበል 23 ተርታ ክሕዝ እንከሎ፡ ኣብ 
ሳልሳይ መድረኽ ዝሓዞ ሻዱሻይ ደረጃ 
ድማ እቲ ዝበለጸ ውጽኢቱ ነይሩ።
29 ጥሪ ኣብ ካድል ኢቫንስ ግሬት 

ኦሽያን ሮድ ሬስ መበል 13፡ 12 ለካቲት 
ኣብ  ፊጉዌራ ሻምፕዮን ክላሲክ ሓሙሻይ 
ተርታ ሒዙ። ብድሕሪ’ዚ፡ ናትናኤል ካብ 
15 ክሳብ 19 ለካቲት ኣብ ፖርቱጋል 
ኣብ ዝተኻየደ ሓሙሽተ መድረኻት 
ዝሓቘፈ ቮልታ ኣልጋርቬ ተጸሚዱ። 

ኣብ ናይ ውህሉል ግዜ መበል 
28፡ ኣብ ናይ ነጥቢ መበል 18፡ 
ኣብ ቀዳማይ መድረኽ ዝሓዞ 
ሻውዓይ ተርታ ድማ እቲ 
ዝበለጸ ናይ መድረኽ ደረጅኡ 
ኮይኑ ተሰኒዱ ኣሎ። ናትናኤል፡ 
ናብ ናይ ሓደ መዓልቲ 
ውድድራት ብምቕናዕ 25 
ለካቲት ኣብ ፋውን ኣርደቼ 
ክላሲክ መበል 95፡ 26 ለካቲት 
ኣብ ፋውን ድሮም ክላሲክስ፡ 
1 መጋቢት ኣብ ትሮፍዮ ላይ 
ጉግሊያን ውድድሩ ክዛዝም 
ኣይክኣለን። 
ዝስዓበ ውድድር ናትናኤል 

ካብ 21 ክሳብ 25 መጋቢት 
ኣብ ጥልያን ኣብ ዝተኻየደ 
ሰቲሜንያ ኢንተርናዝዮናል 
እዩ ነይሩ። ኣብ ናይ ግዜ 
መበል 13 ኣብ ናይ ነጥቢ 
ድማ መበል 11 ተርታ ሒዙ። 
ኣብ ክልተ መድረኻት ድማ 
ምስ ብሉጻት ሸውዓተ ኮይኑ 

ውድድራቱ ዛዚሙ። 26 መጋቢት ኣብ 
ጂፒ ኢንዱስትርያ ራብዓይ፡ ሓደ ሚያዝያ 
ኣብ ግራን ፕሬሞ መበል 33 ተርታ 
ሒዙ። ናትናኤል ካብ ናይ ሓደ መዓልቲ 
ውድድራት ወጺኡ ኣብ ናይ ሽዱሽተ 
መድረኻት ዕምሪ ዝነበሮ ኢትዙልያ 
ባስኪዩው ካንትሪ እውን ኣትዩ ነይሩ’ዩ፡፡ 
ኣብ ሻዱሻይ መድረኽ ውድድሩ ከቋርጽ 

እንከሎ፡ ኣብ ካልኣይ መድረኽ ዝሓዞ 
መበል 33 ተርታ እቲ ዝበለጸ ደረጅኡ 
ነይሩ።  
ናቱ ኣብ ሓዳስ ክለቡ ትሬክ ሴጋ 

ፍሬዶ ኣብ ጂሮ ዲ ኢጣልያ ክሳተፍ 
ፍቓድ ረኺቡ’ዩ። ናቱ ኣብዚ ውድድር 
ብሉጽ ብቕዓት’ኳ እንተርኣየ፡ ኣብ 
ታሽዓይ መድረኽ በይኑ ሃዲሙ ኣብ 
ዝነበረሉ ግዜ መውደቕቲ ስለ ዘጋጠሞ 
ግን ቃንዝኡ ተጻዊሩ ክሳብ ዓስራይ 
መድረኽ ተጓዒዙ። ዘጋጠሞ ማህረምቲ 
ክንዮኡ ዘቐጽሎ ብዘይምንባሩ ድማ 
ንመበል 11 መድረኽ ኣብ መበገሲ 
ሕንጻጽ ኣይተረኽበን። ናቱ ድሕሪ ጂሮ 
ዲ ኢጣልያ ብመንገዲ ክራይተርዩም 
ዶፊነ እዩ ናብ ውድድር ተመሊሱ። ኣብ 
መዛዘሚ መድረኽ ውድድሩ ከቋርጽ 
እኳ እንተተራኣየ ኣብ ካልኣይ መድረኽ 
ዝሓዞ ሳልሳይ ደረጃ ድማ እቲ ዝበለጸ 
ደረጅኡ ኣብቲ ውድድር ነይሩ።
ድሕሪ ዶልፊነ ናትናኤል ናብ ሃገሩ 

ተመሊሱ ኣብ ሻምፕዮን ኤርትራ ናይ 
ጽርግያ ውድድር ተሳቲፉ ነይሩ። ብሉጽ 
ጸወታ ኣብ ዘርኣየሉ ውድድር ድማ 
መበል ሻውዓይ ተርታ ሒዙ ምስ ብሉጻት 
ዓሰርተ ኣትዩ። ድሕሪ ሻምፕዮን ኤርትራ፡ 
ናትናኤል ተስፋጽዮን ምስ ክለቡ ኣብ ዙር 
ጀርመን ተጸሚዱ ኣብ ናይ ግዜ መበል 
30 ኣብ ናይ ነጥቢ መበል 44 ኣብ ናይ 
ብሉጽ መንእሰይ ድማ መበል 11 ተርታ 
ሒዙ ጸወታኡ ወዲኡ። ኣብ ራብዓይ 
መድረኽ ዝሓዞ ዓስራይ ተርታ ድማ 
እቲ ዝበለጸ ደርጅኡ ነይሩ። ናቱ ናብ 
ላክሰንበርግ ብምቕናዕ  ናይ ሓሙሽተ 
መድረኻት ግዜ ኣብ ዝነበሮ ስኮዳ ዙር 
ላክሰንበርግ ተሳቲፉ፡  ኣብ ናይ ግዜ መበል 
41፡ ኣብ ናይ ነጥቢ መበል 36 ኣብ ናይ 
ብሉጽ መንእሰይ ድማ መበል 16 ተርታ 
ሒዙ ውድድሩ ዛዚሙ። 
ብድሕሪ’ዚ ናይ ሓደ መዓልቲ 

ውድድራት ንምክያድ ናብ ኢጣሊያ እዩ 
ከይዱ። ኣብ ዝተፈላለዩ ውድድራት ከኣ 
ዘተባብዕ ውጽኢት ሒዙ ናይዚ ዓመተ 
ስፖርት ውድድራቱ ዛዚሙ። ናትናኤል 
ተስፋጽዮን ኣብ 2023 ኣብ 65 ናይ 
ውድድር መዓልታት ክጽመድ እንከሎ፡ 

9,372 ኪሎ ሜተር ዘዊሩ 333 ናይ 
ዩሲኣይ ነጥቢ ድማ ኣዋህሊሉ።
ኣባል ቱርካዊት ክለብ በይኮዝ ናትናኤል ኣባል ቱርካዊት ክለብ በይኮዝ ናትናኤል 

ብርሃነብርሃነ
ሓደ ካብ ምኩራትን ኣብነታውያንን 

ተቐዳደምቲ ሃገርና ምዃኑ ዝእመነሉ 
ናትናኤል ብርሃነ፡ ንሽልማት ብሉጽ 
ኣፍሪቃዊ ተቐዳዳማይ ተሓጽዮም ካብ 
ዘለዉ ኤርትራውያን ተቐዳደምቲ 
እቲ እንኮ ብደረጃ ኮንቲነንታል ጋንታ 
ዝወዳደር ተቐዳዳማይ እዩ። ናትናኤል 
ብርሃነ ናይ 2023 ውድድሩ ምስ 

ሃገራዊት ጋንታ ኤርትራ ብምዃን 
ኣብ ዙር ጋቦን’ዩ ተሳቲፉ። ኣብ ናይ 
ውህሉል ግዜ ራብዓይ፡ ኣብ ናይ ነጥቢ 
ድማ ታሽዓይ ተርታ ሒዙ ውድድሩ 
ዛዚሙ። ኣብ ሻዱሻይ መድረኽ ዝሓዞ 
ሓሙሻይ ደረጃ እቲ ዝበለጸ ደረጅኡ 
ኣብቲ ውድድር ነይሩ። 4 ለካቲት 
ምስ ክለቡ በይኮዝ ኣብ ግራንድ ፕሪክስ 
ኣፖሎን መበል 33 ተርታ ሒዙ። 13 
ለካቲት ኣብ ሻምፕዮን ኣፍሪቃ ኣብ 
ናይ ጽርግያ ውድድር ንሃገራዊት ጋንታ 
ኤርትራ ብምውህሃድ መበል 25 
ተርታ ሒዙ። ናትናኤል ምስ በይኮዝ 
ብምዃን ኣብቲ ናይ ዓሰርተ መድረኻት 
ዕምሪ ዝነበሮ ዙር ኣልጀርያ እውን ኣትዩ 
ነይሩ’ዩ። ኣብ ናይ ግዜ መበል 17 ኣብ 
ናይ ነጥቢ ድማ መበል 16 ተርታ ክሕዝ 
ከሎ፡ ኣብ ሻዱሻይ መድረኽ ዝሓዞ 
ሳልሳይ ደረጃ ድማ እቲ ዝበለጸ ደርጅኡ 
ኣብቲ ውድድር ኮይኑ ተመዝጊቡ። 

ናቱ 17 መጋቢት ኣብ ኣልጀርያ ኣብ 
ናይ ሓደ መዓልቲ ውድድር ግራንድ 
ፕሪክስ ዴላ ቪላ መበል 35 ተርታ ኣትዩ 
ነይሩ። ናይ ሰለስተ መድረኻት ዕምሪ 
ኣብ ዝነበሮ ዙር ሳካርያ ኣብ ሓፈሻዊ 
ግዜ ሻምናይ ኮይኑ ወዲኡ። ካብ 6 ክሳብ 
9 ሰነ ኣብ ዝተኻየደ ዙር ማውሪሽየስ፡ 
ኣብ ናይ ውህሉል ግዜ መበል 13፡ ኣብ 
ናይ ነጥቢ ራብዓይ፡ ኣብ ናይ ኣንበሳ 
ዓቐብ ሓሙሻይ ተርታ ክሕዝ እንከሎ፡ 
ኣብ ሳልሳይ መድረኽ ናይዚ ውድድር 
ድማ ብሓያል ናይ ቅጽበታዊ ውድድር 
ዓቕሙ ቀዳማይ ኮይኑ ተዓዊቱ ነይሩ። 
11 ሰነ ኣብ ኮርቶስ ማሙዝ ክላሲክ ደ 
ማውሪሽየስ ሳልሳይ ደረጃ ክሕዝ ከሎ፡ 

25 ሰነ ኣብ ሻምፕዮን ኤርትራ ኣብ 
ናይ ጽርግያ ውድድር ከኣ ምስ መሳጢ 
ብቕዓት ሻዱሻይ ደረጃ ሒዙ። ኣብ 
ግራንድ ፕሪክስ ኩልቴፔ እውን ካልኣይ 
ተርታ ብምሓዝ ኣብ ፖድየም ደይቡ 
እዩ።
ናይ ኣርባዕተ መድረኻት እዋን 

ኣብ ዝነበሮ ኣብ ቱርኪ ኣብ ዝተኻየደ 
ውድድር፡ ኣብ ካልኣይ መድረኽ 
ካልኣይ ተርታ ክሕዝ’ውን ክኢሉ’ዩ። 6 
ነሓሰ ኣብ ሻምፕዮን ቅድድም ብሽክለታ 
ዓለም ማልያ ሃገራዊት ጋንታ ኤርትራ 
ለቢሱ ዝተወዳደረ ናትናኤል፡ ኣብ 
ዙር ቱርኪ ድሕሪ ዘካየዶ ውድድር’ዩ 
ናይዚ ዓመተ ስፖርት ጸወታኡ ዛዚሙ። 
ናትናኤል ብርሃን ኣብዚ ዓመት ኣብ 45 
ናይ ውድድር መዓልታት ክጽመድ 
እንከሎ፡ 5,474 ኪሎ ሜተር ዘዊሩ፡ 164 
ናይ ዩሲኣይ ነጥቢ ድማ ኣኪቡ።

 ኣሚር ዓሊኣሚር ዓሊ

ካልኣይ ክፋል

እንታይ’ከ ይበሃል ኣሎ?እንታይ’ከ ይበሃል ኣሎ?• ኣሰልጣኒ ማንቸስተር ሲቲ ፐፐ 
ጓርዲዮላ፡ ጋንታኡ ዓወት ንምምዝጋብ 
ተጸጊማ ከምዘላ ተኣሚኑ። ዝሓለፈ 
ዓመት ስሉሳዊ ዓወት ዘመዝገበት ሲቲ፡ 
ብረቡዕ ምሸት ብኣስቶን ቪላ 1ብ0 
ድሕሪ ምርታዓ - ካብ መራሒት ናይ’ዚ 
ውድድር ኣርሰናል ብሽዱሽተ ነጥቢ 
ድሒራ ኣብ ራብዓይ ተርታ ክትቅመጥ 
እያ ተገዲዳ። እዛ ጋንታ፡ ድሕሪ 2017 
ንፈለማ ግዜ’ያ ንኣርባዕተ ናይ ፕሪመር 
ሊግ ጸወታታት ብዘይ ዓወት ትወጽእ ዘላ። 
ሲቲ ቅድሚ እዚ ናይ ኣስቶን ቪላ ስዕረታ 
ምስ ቸልሲ፡ ሊቨርፑልን ቶተንሃምን ማዕረ 
ተፈላልያ ምንባራ ኣይርሳዕን። እዛ ጋንታ 
ኣብ 15 ናይ ፕሪመር ሊግ ጸወታታት 17 
ሸቶታት ክምዝገባ ድሕሪ 2009/2010 
ሎሚ ንፈለማ ግዜ እዩ። ኣንጻር ቪላ 
ኣብ ዝገበረቶ ጸወታ፡ ሲቲ ክልተ ግዜ 
ጥራይ’ያ ፈተነ ኣካይዳ። ከም’ዚ ዓይነት 
ኣሃዝ ንኣሰልጣኒ እታ ጋንታ ፐፐ 

ጓርዲዮላ ድሕሪ 535 ግጥማት (ምስ 
ሓሙሽተ ዝተፈላለያ ዓበይቲ ጋንታታት) 
ንመጀመርያ እዋን’ዩ ዘጋጥሞ ዘሎ። 
ብዘይካ’ዚ፡ 22 ፈተነታት ኣስቶን ቪላ 
ንፐፐ ጓርዲዮላ ኣብ ታሪኹ ንፈለማ ግዜ 
እዩ። ሲቲ ኣብዚ ዓመተ ስፖርት ዘጋጠማ 
ስዕረት ብምሉኡ፡ ሮድሪ ኣብ ዘይነበረሉ 
እዩ።
• ተኸላኻላይ ሊቨርፑል ዩኤል ማቲፕ፡ 

ንሓደ ወቕቲ ምሉእ ካብ ጸወታ ከም 
ዝርሕቕ ይግለጽ ኣሎ። እቲ ተጻዋታይ 
ዝሓለፈ ሰንበት ጋንታኡ ንፉልሃም 4ብ3 
ኣብ ዝሰዓረትሉ ድሕሪ 20 ደቒቕ 
ተቐይሩ ካብ ሜዳ ድሕሪ ምውጽኡ 
እዩ ኣብ ብርኩ ከቢድ ማህረምቲ ከም 
ዘጋጠሞ ዝሕበር ዘሎ። ምስ ሊቨርፑል 
ዘለዎ ውዕል ኣብዚ ዓመት ዘብቅዕ ማቲፕ፡ 

ቅድሚ ሸውዓተ ዓመት’ዩ ካብ ሻልከ ናብ 
ኣንፊልድ መጺኡ። ማልያ ሊቨርፑል 
ወድዩ ከኣ 201 ጸወታታት ኣካይዱ ኣሎ። 
• በዓል ዝና ብራዚላዊ ፔለ ዝጻወተላ 

ዝነበረ ክለብ ሳንቶስ፡ ድሕሪ 111 
ዓመታት ንፈለማ ግዜ ካብ ጋንታታት 
ሰሪ ኣ ብራዚል ንድሕሪት ተመሊሳ። 
ሳንቶስ ንከም በዓል ነይማር ዝኣመሰሉ 
ብሉጻት ተጻወትቲ ዘፍረየት ክለብ እያ። 
ኣብ ዝሓለፈ ዓመታት ግን፡ እታ ጋንታ 
ብሰንኪ ፋይናንሳዊ ቅልውላው ደረጃኣ 
ከንቈልቍል ተራእዩ። ኣብ ታሪኽ ኩዕሶ 
እግሪ ብራዚል፡ ፍላሚንጎን ሳኦ ፓውሎን 
እተን ክሳብ ሕጂ ንድሕሪት ዘይወረዳ 
ጋንታታት ኮይነን ኣለዋ።
• ማንቸስተር ዩናይትድ ንቫራነ፡ 

ካሰሜሮን ሳንቾን ምስ ዝደልያኦም 

ጋንታታት ንምዝርራብ ድልውቲ ከምዘላ 
ኣፍሊጣ። እዛ ጋንታ፡ ነዞም ተጻወትቲ 
ዝመጽእ ወርሒ እያ ካብ ኦልድ 
ትራፎርድ ከተፋንዎም ወጢና ዘላ። 
ኣሰልጣኒ ዩናይትድ ኤሪክ ተን ሃግ፡ ካብ 
ሓደ-ሓደ ተጻወትቲ ዩናይትድ ተቓውሞ 
ኣብ ዝገጥሞ ዘሎ ግዜ እዩ - ነዚ ዜና 
ዝናፈስ ዘሎ።
• ሪያል ማድሪድ፡ ወዲ 24 ዓመት 

ኣጥቃዓይ ፒኤስጂ ከይላን ምባፐ ክሳብ 15 
ጥሪ መጻኢኡ ምስ ዘፍልጥ - ንምፍራሙ 
ተበግሶ ከም እትወስድ ሓቢራ።
• ወዲ 26 ዓመት ብራዚላዊ ሪቻርልሰን፡ 

ካብ ስዑዳውያን ክለባት ጻውዒት ይረክብ 
ከም ዘሎ ተገሊጹ። ይኹን’ምበር፡ 
ቶተንሃም ልዕሊ’ቲ ንኤቨርተን ዝሃበታ 
መጠን ገንዘብ (60 ሚልዮን ፓውንድ) 
ከም እትሓትት ይሕበር።



 ተረኛ ፋርማሲ ተረኛ ፋርማሲ ጎደና ቁ.ስልኪ 
ጎደና እምበረሚ 755፡ ከባቢ ሚ/ሕርሻ 181672

ፕረዚደንት ህ/ሪ ቻይና ምስ መራሕቲ ሕብረት-ኤውሮጳ ርክብ ኣካዪዱ

ዜና ወጻኢዜና ወጻኢዜና ወጻኢዜና ወጻኢ
ሸዊት ተኽለሸዊት ተኽለ

ህዝባዊት ሪፓብሊክ ቻይናን ሕብረት 
ኤውሮጳን፡ ኣብ ውሽጣዊ ጉዳያተን ካብ 
ዝኾነ ዓይነት ምትእትታዋት ርሒቐን 
ዘተን ምትሕብባርን ከሐይላ ከምዝግባእ፡ 
ፕረዚደንት ቻይና ሺ ዢ ፒንግ ኣገንዚቡ።
ፕረዚደንት ሺ ዢ ፒንግ ነዚ ዝገለጸ፡ 

ዝሓለፈ ሓሙስ ምስ ፕረዚደንት ቤት-
ምኽሪ ኤውሮጳ ቻርለስ ሚሸልን 
ፕረዚደንት ኤውሮጳዊ ኮሚሽን ኡርሱላ 
ፎን ደር ሌየንን ኣብ ቤጂንግ ኣብ ዝገበሮ 
ርክብ እዩ።

ዝምድና ቻይናን ሕብረት-ኤውሮጳን 
ገስጋስ የርኢ ከምዘሎ ዝገለጸ ፕረዚደንት 
ሺ፡ ዝምድና ክልቲኦም ወገናት ንረብሓ 
ህዝቢ ዘገልግል ኮይኑ ክቕጽል - ሓባራዊ 
ስራሕ ክነጣጠፍ ጻውዒት ኣቕሪቡ።
ሎሚ መበል 20 ዓመት ዝኽሪ ኩለ-

መዳያዊ ስትራተጂካዊ ሽርክነት ቻይናን 
ሕብረት ኤውሮጳን ምዃኑ ዝገለጸ 
ፕረዚደንት ሺ፡ ኣብ መንጎ ቻይናን 

ኣብ ሲሸልስ፡ ናይ ህጹጽ እዋን ኣዋጅ ተመሓላሊፉ

ሕብረት ኤውሮጳን ዘሎ ርክብ ንዓለማዊ 
ሰላም፡ ምርግጋእን ብልጽግናን ኣገዳሲ 
ምዃኑ ኣስሚሩሉ።
ቻይናን ሕብረት ኤውሮጳን፡ ብቐጻሊ 

ክልተኣዊ ፖለቲካዊ ምትእምማን 
ከሐይላ፡ ስትራተጂያዊ ምርድዳእ ክሃንጻን 
ምትእስሳር ሓባራዊ ረብሓ ከጽንዓን 
ፕረዚደንት ሺ ኣዘኻኺሩ።

ፕረዚደንት ሲሸልስ ዋቨል ራምካላዋን፡ 
ኣብ ደሴት ማሄ ኣብ ዝርከብ 
ኢንዱስትርያዊ ዞባ ብሰንኪ ዘጋጠመ 
ነትጒ ቦምባን ተኸሲቱ ዘሎ ዕልቕልቕን፡ 
ዝሓለፈ ሓሙስ ናይ ህጹጽ እዋን ኣዋጅ 
ከምዘመሓላለፈ ተገሊጹ።
ብመሰረት ተመሓላሊፉ ዘሎ ኣዋጅ፡ 

ግብጺ ንዶብ ‘ራፋሕ’ ዳግማይ ክትከፍቶ ተሓቲታ
ሚኒስተር ጉዳያት ወጻኢ ኢራን ሑሴን 

ኣሚር-ዓብዶላሕያን፡ ኣብ ወሽመጥ ቓዛ 
ዝርከቡ ፍልስጤማውያን መድሃኒት፡ 
መግብን ነዳዲን ብቕልጡፍ ንክረኽቡ፡ 
ግብጺ ንዶብ ራፋሕ ብዘይ ዝኾነ ቅድመ-
ኩነት ክትከፍቶ ጻውዒት ኣቕሪቡ።

ቻይና - ራብዓይ ወለዶ መመንጨዊ 
ኒኲሌሳዊ ጸዓት ስርሑ ጀሚሩ

ብዘይካ ኣገደስቲ ሰራሕተኛታት - ኩሎም 
ዜጋታት ኣብ ኣባይቶም ክዕጸዉ እዮም።
በቲ ኣብ ሓደ መኽዘን ቦምባታት 

ዘጋጠመ ነትጒ፡ ሓያሎ ሰባት ከምዝቖሰሉን 
ኣብቲ ከባቢ ሰፊሕ ዕንወት ከምዝወረደን 
ዝገለጸ እቲ ፕረዚደንት፡ ተወሳኺ ሓበሬታ 
ካብ ምሃብ ተቖጢቡ ኣሎ።
ቊጠባዊ እቶታ ኣብ ጽላት ቱሪዝም 

ከምዝምርኮስ እትግለጽ 
ሲሸልስ፡ በቲ ነትጒ 
ከፊላዊ ዕንወት ወሪዱዎ 
ዘሎ ኣህጉራዊ መዓርፎ 
ነፈርቲ - ካብ ስራሕ ደው 
ከምዘይብል፡ ናብ ደሴታታ 
በጻሕቲ ዘመላልሳ ጀላቡ 
መዓልታዊ ንጥፈታተን 
ከምዘየቋርጻ፡ ብመንገዲ 

ኣብ ህዝባዊት ሪፓብሊክ ቻይና፡ ኣብ 
ዓለምና ናይ ፈለማ ምዃኑ ዝተገልጸ 
ራብዓይ ወለዶ መመንጨዊ ኒኲሌሳዊ 
ጸዓት ንግዳዊ ስርሑ ከምዝጀመረ፡ ሃገራዊ 
ምምሕዳር ጸዓት ናይ’ታ ሃገር ኣፍሊጡ።
እዚ ኣብ ግዝኣት ሻንዶንግ ዝተደኰነ 

ራብዓይ ወለዶ መሳለጥያ - ንግዳዊ 
ስርሑ ቅድሚ ምጅማሩ፡ ን168 ሰዓታት 
ብዘይ ምቁራጽ ፈተነ ከምእተኻየደሉ እዩ 
ዝሕበር ዘሎ።
ብመሰረት ኣህጉራዊ ትካል ኣቶሚካዊ 

ጸዓት፡ እዚ ራብዓይ ወለዶ መመንጨዊ 
ኒኲሌሳዊ ጸዓት፡ 70 ዕጽፊ ናይ’ቶም 
ዝቐደሙ ወለዶታት ጸዓት ዘመንጩ 
ኮይኑ፡ ንዘላቕነት ኒኲሌሳዊ ጸዓት ዝያዳ 
ከምዘውሕስ፡ ከምኡ ድማ ንመጠን 
መርዛምነትን ዕድመ ጸርገ-ንጡፍ 
ባእታታትን ከምዝንኪ ይሕበር።

“ቻይና ኣብ ምርምር፡ ምምዕባልን 
ኣተገባብራን ራብዓይ ወለዶ ቴክኖሎጂታት 
ኒኲሌሳዊ ጸዓት መሪሕ ደረጃ ሒዛ ኣላ” 
ዝበለ እቲ ትካል፡ ምጅማር ናይዚ ራብዓይ 
ወለዶ መመንጨዊ ኒኲሌሳዊ ጸዓት፡ 
ውሑስ ምዕባለ ኒኲሌሳዊ ጸዓት ዘዕቢ 
ምዃኑ ድሕሪ ምግላጽ፡ ንሳይንሳዊን 
ቴክኖሎጂያዊን ዓቕሚ ቻይና ዓቢ ዝላ 
ምዃኑ ኣመልኪቱ።
እዚ፡ ኣብ ታሕሳስ 2012 ብወግዒ 

ዝፈለመ ፕሮጀክት ኮይኑ፡ ድሕሪ ትሽዓተ 
ዓመት ንፈለማ ግዜ ሓይሊ ኤሌክትሪክ 
ከምዘመንጨወ ይሕበር።
ኣብ ምፍራይ ኒኲሌሳዊ ጸዓት ንፈረንሳን 

ኣመሪካን ተኸቲላ ኣብ ሳልሳይ ደረጃ 
እትስራዕ ቻይና፡ ኣብ 2030 ብምፍራይ 
ኒኲሌሳዊ ጸዓት ንዓለም ክትመርሕ 
ትጽቢት ከምዝግበረላ፡ ጸብጻባት ኣህጉራዊ 
ትካል ኣቶሚካዊ ጸዓት የመልክቱ።

ኣሚር-ዓብዶላሕያን ዝሓለፈ ረቡዕ 
ብማሕበራዊ መራኸቢ ኤክስ (ትዊተር) 
ኣብ ዝዘርግሖ ሓበሬታ፡ ደቂ-ኣንስትዮን 
ህጻናትን ቓዛ ሰብኣዊ ሓገዛት ክበጽሖም 
እንተኾይኑ፡ ውሳነ ግብጺ ኣገዳሲ ምዃኑ 
ሓቢሩ።

ኣውስትራልያን ፓፕዋ ኒው-ጊኒን ስምምዕ ጸጥታ ከቲመን

ኣብ ደቡባዊ ክፋል ወሽመጥ ቓዛ 
ዝርከብ ዶብ ራፋሕ፡ ሓደ ካብ’ቶም ክልተ 
ቀንዲ መሳገሪታት ነበርቲ ቓዛ ኮይኑ፡ እቲ 
እንኮ እስራኤል ብቐጥታ ዘይትቆጻጸሮ 
መስመር እዩ።
ግብጺ፡ ንዶብ ራፋሕ ዳግማይ ምኽፋት 

ብምእባያ ንኽርደና ወሽመጥ ቓዛ ድርዒ 
ትኾኖ ከምዘላ እዮም ፍልስጤማውያን 
ዝኸሱ።
ምንቅስቓስ ሓማስ ብ7 ጥቅምቲ ኣብ 

ልዕሊ እስራኤል ሃንደበታዊ መጥቃዕቲ 
ድሕሪ ምክያዱ፡ እስራኤል ኣብ ልዕሊ 
ነበርቲ እቲ ወሽመጥ ናይ ኣየርን ምድርን 
መጥቃዕቲታት ተካዪድ ከምዘላ ይፍለጥ።
በቲ መጥቃዕቲ፡ ዛጊት 7,112 ህጻናትን 

4,885 ደቂ-ኣንስትዮን ዝርከብዎም 
ብውሕዱ 16,248 ፍልስጤማውያን 
ክሞቱ እንከለዉ፡ ልዕሊ 43,616 ድማ 
ቈሲሎም ከምዘለዉ ጸብጻባት የመልክቱ።

ኣውስትራልያን ጎረቤታ ፓፕዋ ኒው-
ጊኒን፡ ሓባራዊ ክልተኣዊ ስምምዕ ጸጥታ 
ከም እተፈራረማ ተሓቢሩ።
እቲ ዝሓለፈ ሓሙስ ብቐዳማይ ሚኒስተር 

ፓፕዋ ኒው-ጊኒ ጀምስ ማራፐንን 
ኣውስትራልያዊ መዘናኡ ኣንቶኒ 
ኣልባነዝን ኣብ ካንበራ - ኣውስትራልያ 
ዝተበጽሐ ስምምዕ፡ ንጸጥታዊ ውሕስነት 
ደሴታዊት ሃገር ፓፕዋ ኒው-ጊኒ ዝያዳ 
ዘርብሕ ምዃኑ’ዩ ዝግለጽ ዘሎ።
ፓፕዋ ኒው-ጊኒ፡ ኣብ ዝሓለፈ ወርሒ 

ግንቦት እውን ወተሃደራዊ መዓስከራታ 
ንምዕባይ ዘኽእል ስምምዕ ምስ ኣመሪካ 
ምኽታማ ጸብጻባት የመልክቱ።

እቲ ምስ ኣውስትራልያ ዝተገብረ 
ስምምዕ፡ ክልቲአን ሃገራት ንዘለወን 
ምሕዝነት ዘርኢ ምዃኑ፡ ማራፐ ኣብቲ 
ክልቲኦም መራሕቲ ዝሃብዎ ሓባራዊ 
ጋዜጣዊ መግለጺ ሓቢሩ።
ንሱ ወሲኹ፡ ፓፕዋ ኒው-ጊኒ ቅድሚ 

48 ዓመታት ናጻ ሃገር ቅድሚ ምዃና፡ 
ስርዓተ ፍርዲ፡ ህዝባዊ ኣገልግሎትን 
ዶባትን እታ ሃገር ብኣውስትራልያ 
ከምእተመስረተ ገሊጹ።
ኣልባነዝ ብወገኑ፡ “እዚ ኩሉ-መዳያውን 

ታሪኻውን ስምምዕ፡ ኣውስትራልያ 
ንፓፕዋ ኒው-ጊኒ ክትህቦ ንእትደሊ 
ሓገዛት ንምምላእ ኣዝዩ ቀሊል ክገብሮ 

እዩ” ክብል ገሊጹ።
ኣብ እዋን ካልኣይ ኲናት ዓለም፡ ህዝቢ 

ፓፕዋ ኒው-ጊኒ ንኣባላት ሓይልታት 
ኣውስትራልያ ዝሃቦ ደገፍ ብምዝካር 
ድማ፡ ዝምድና ክልቲአን ሃገራት 
ብመስዋእቲ ዝተሰረተ ምዃኑ’ውን 
ኣልባነዝ ወሲኹ ሓቢሩ።
ካብ ሰሜናዊ ዶብ ኣውስትራልያ 

ኣስታት 200 ኪሎ-ሜተር ርሒቓ ኣብ 
ደቡባዊ ምዕራብ ሰላማዊ ውቅያኖስ 
እትርከብ ፓፕዋ ኒው-ጊኒ፡  ኣስታት 10 
ሚልዮን ህዝቢ ዘለዋ ደሴታዊት ሃገር 
እያ።።

መርበብ ሓበሬታ ‘ኤክስ’ ኣብ ዝዘርግሓቶ 
ሓበሬታ ኣመልኪታ ኣላ።
ብዘይካ’ዚ፡ ብርቱዕ ዝናብ ዘኸተሎ 

ዕልቕልቕን ምህማም መሬትን 
ንሰራሕተኛታት ህይወት ኣድሕን 
ተወሳኺ ብድሆ ኮይንዎም ከምዘሎ 
ዝጠቐሱ ጸብጻባት እታ ሃገር፡ እቲ 
ዕልቕልቕ መስመር ረሳሕ ፈሳሲ ናብ 
ውቅያኖስ ከምዝሕወስ ብምግባሩ፡ ሰባት 
ኣብ ገማግም ባሕሪ’ታ ሃገር ናይ ምሕንባስ 
ንጥፈታት ከየካዪዱ ኣተሓሳሲቦም። 
ኣብ ትሕቲ መግዛእቲ ብሪጣንያ ዝነበረት 

ሲሸልስ ብ115 ደሴታት ዝቖመት ኮይና፡ 
ብናይ ነፍሲ-ወከፍ ሰብ እቶት ክዕቀን 
እንከሎ፡ ዝለዓለ መጠን ጃምላዊ ዘቤታዊ 
እቶት ዘለዋ ሃብታም ኣፍሪቃዊት ሃገር 
ምዃና ጸብጻብ ባንክ ዓለም የረድእ።

